
Къулыкъум пэроувэ

КЪЭРЭШЕЙ-ШЭРДЖЭС. Урысейм и Со-
циальнэ фондым и къудамэу КъШР-м 
щыIэм и унафэщIу ягъэува Уэзы Аслъэн 
Республикэм и Iэтащхьэ Темрезов Рашид 
лэжьыгъэ IуэхукIэ хуэзащ. 

КъШР-м и Iэтащхьэ Темрезов Рашид 
 Уэзы Аслъэн ехъуэхъуащ жэуаплыныгъэ 
зыпылъ къулыкъум зэрыпэрыувэмкIэ. ЩIы-
налъэм и Iэтащхьэм къыхигъэщащ абы 
цIыхухэм  социальнэу защIэгъэкъуэн Iуэхум 
фIыуэ зэрыхищIыкIыр. Ар къигъэлъэгъуащ 
КъШР-м щыIэ Социальнэ стра хованэмкIэ 
фондым и унафэщI, КъШР-м и Прави-
тельствэм и УнафэщI, адэкIэ Со циальнэ 
страхованэмкIэ фондымрэ пенсэ фон-
дымрэ я  къудамэхэу республикэм щыIэхэр 
зэгуа гъэхьэжа нэужь зыпэрыта къулыкъу-
хэм. 

- Уэ сыт щыгъуи гупыр хубоунэтI цIыхухэм 
гудзакъэ яхэлъу ябгъэдыхьэным икIи ди 
къэралым и Президент Путин Владимир 
 игъэува къалэн псори гъэзэщIэным, - къы-
хигъэщащ Темрезов Рашид. 

ОСФР-м и унафэщIым республикэм и 
 Iэтащхьэр щыгъуазэ ищIащ гулъытэ хэха 
зыхуащI, я нэIэ зытет я къалэнхэм. 

Республикэм и махуэм 
зыхуагъэхьэзыр 

АДЫГЕЙ. Мы гъэм илъэс 32-рэ ирокъу 
Адыгэ Республикэр къызэрызэрагъэ-
пэщрэ. Абы ирагъэхьэлIа гуфIэгъуэ 
 зэ хуэсхэр зэхашэнущ жэпуэгъуэм и                   
3 - 5-хэм. А Iуэхум щытепсэлъыхьащ 
 Адыгейм и Iэтащхьэ КъумпIыл Мурат 
иригъэкIуэ кIа зэIущIэм.

ЩIЫНАЛЪЭ Правительствэм и пресс-
IуэхущIапIэм къызэритамкIэ, махуэшхуэ 
Iуэхуу 200-м нэблагъэ ирагъэкIуэкIынущ: 
концертхэр, тхылъ выставкэхэр, спорт зэ-
пеуэхэр, экскурсиехэр, нэгъуэщIхэри. Ма-
хуэшхуэ зэхыхьэхэм я нэхъыбэр щызэхэты-
нущ Адыгейм и щыхьэр Мейкъуапэ.

«Республикэм и махуэр Адыгейм и 
хьэщIэхэмрэ абы щыпсэухэмрэ фIыуэ 
 ялъагъухэм язщ. Нэхъыщхьэр дгъэлъапIэ 
цIыхухэм дахащэу зыхащIэнырщ, я гукъы-
дэжыр къиIэтынырщ. Ар щекIуэкIкIэ шы-
нагъуэншагъэр къызэгъэпэщыныр зи къа-
лэн къулыкъущIапIэхэмрэ ведомст вэхэмрэ 
абы зэрыхуэхьэзырыр иджыри зэ къэт-
пщытэжын хуейщ», - жиIащ КъумпIыл Му-
рат. 

Гулъытэ хуащI 
АБХЪАЗ. Республикэм и Iэтащхьэ Бжа-

ние Аслъэн «Ахьдз-Апша» орденым и 
ещанэ нагъыщэр иритащ Лъэпкъ библио-
текэм и унафэщI Чоларие Борис.

АБХЪАЗ Республикэм и библиотекэ Iуэ -
хур зэфIэувэным икIи зиужьыным хэлъ-
хьэныгъэшхуэ хуэзыщIа Чоларие Борис 
 къиухащ Сыхъум къэрал пединститутым и 
географие факультетыр, Одессэ дэт по-
лиграф техникумыр. 1989 гъэм ар ягъэуващ 
Абхъазым газетхэр щытрадзэ типографием 
и унафэщIу.

Куржы-Абхъаз зауэр щекIуэкIым Чоларие 
Борис хузэфIэкIащ къулыкъущIапIэхэм я 
дэфтэрхэр, газетхэр, тхылъхэр щытрадзэ 
Гагрэ район типографием и лэжьыгъэр 
 зэман кIэщIым зэтриублэжыныр. 

1995 гъэм ар ягъэуващ Папаскир И. Г. и 
цIэр зезыхьэ Республикэ библиотекэм и 
унафэщIу. Абы къыхуагъэфэщащ Абхъа-
зым щIыхь зиIэ и егъэджакIуэ, щэнхабзэм-
кIэ щIыхь зиIэ и лэжьакIуэ, республикэм 
пщIэ зиIэ и полиграфист цIэ лъапIэхэр. 

УЭРДОКЪУЭ Женя.

Ди къуэш республикэхэм

adyghe@mail.ru                         adyghepsale.ru                     арkbr.ru                     smikbr.ru                          Адыгэ Псалъэ                     Адыгэ Псалъэ

Тхьэмахуэ блэкIам 
ди къэралым ще кIуэ-
кIащ Анэдэлъхубзэр 
езыгъэджхэм я уры-
сейпсо зэпеуэм и 
иужь рей Iыхьэр. Къэ-
рэшей-Шэрджэс Рес-
публикэм и къалащхьэ 
Черкесск къалэм щы-
зэхаша а зэхьэзэхуэм 
ирагъэблэгъащ УФ-м 
хыхьэ субъектхэм гъа-
тхэм щекIуэкIа щIы-
налъэпсо Iыхьэм щы-
текIуа егъэджакIуэхэр. 
Къэралпсо утыкум зи 
зэфIэкIхэр щызыгъэ-
лъэгъуахэм ящыщащ 
ди лъахэгъу адыгэ 
бзылъхугъи. Ар Аруан 
районым хыхьэ Псы-
гуэнсу жылэм дэт ку-
рыт школ №3-м пэ щIэ-
дзэ классхэр щезы гъаджэ КIущ Iэсиятщ. 

ДИ ГУАПЭ зэрыхъущи, КIущыр урысейпсо зэпеуэм хэта 
къудейкъым, атIэ и лауреат хъуащ, абы екIуэлIа егъэ-
джакIуэ 70-м щIигъум къыхагъэбелджылыкIа нэхъыфIит-
хуми яхэхуащ. УнэтIыныгъэ зыбжанэу зэщхьэщыхауэ 
зэхьэзэхуащ егъэджакIуэхэр. «Методикэ мастерской» 
унэтIыныгъэм хэту, КIущ Iэсият наIуэ къищIащ и дерсхэм 
нэхъыбэу къыщагъэсэбэп лэжьэкIэ мардэхэр, гъэсэ-
ныгъэмрэ егъэджэныгъэмкIэ бгъэдэлъ Iэзагъымрэ 
IэкIуэлъакIуагъымрэ щыхьэт техъуэ Iэмалхэр щIыгъужу. 
Абы нэхъыфIу къыщалъытэри, адыгэ бзылъхугъэр хъуащ 
къэралпсо зэпеуэм и лауреат, кIэух зэхьэзэхуэми хэты ну 
Iэмал игъуэтащ. Абдеж щекIуэкIа «Дерс зэIухами» Iэсият 
хъарзынэу ехъулIащ. Сабий имыцIыхухэм ядригъэкIуэкIа 
урокым КIущым Iэзэу хиухуэнат ди лъэпкъ хабзэри, 
 щIы налъэм и теплъэ дахэри, адыгэ фащэм и зэ-
хэлъыкIэхэри, нэгъуэщI Iуэхугъуэ хьэлэмэтхэри. Абдежми 
Iэсият халъытащ ди къэралым анэдэлъхубзэр щезы-
гъэджхэм я нэхъыфIитхум. 

Къэралпсо утыкум щигъэлъэгъуа лэжьыгъэр методикэ и 
лъэныкъуэкIэ къызыхуэтыншэу убзыхуа хъунымкIэ КIу-
щым сэбэпышхуэ къыхуэхъуащ ЕгъэджакIуэхэм я щIэ-
ныгъэм щыхагъахъуэ центрым адыгэбзэмрэ литерату-
рэмкIэ и къудамэм и унафэщI Щоджэн Iэминатрэ                             
КъБР-м Егъэджэныгъэмрэ щIэныгъэмкIэ и министер-
ствэм Лъэпкъ щIэныгъэмкIэ и къудамэм и унафэщI Мыз 
Залинэрэ. Къыхэдгъэщынщи, Залинэ пщIэ хуащIу хагъэ-
хьащ къэралпсо зэпеуэм хэтхэм я лэжьыгъэр къэзыпщытэ 
эксперт гупым. 

Зи лэжьыгъэфIым пщIэ лъагэрэ гулъытэ инрэ къэра -
лым щигъуэта КIущ Iэсияти, зэпеуэм хэта адрей егъэ-
джакIуэхэми щIыхь, фIыщIэ тхылъхэр къаритащ УФ-м 
егъэджэныгъэмкIэ и министр Кравцов Сергей. Абы зэры-
жиIамкIэ, Анэдэлъхубзэр езыгъэджхэм я урысейпсо зэ-
пеуэр етIанэгъэ Тэтэрстан Республикэм щекIуэкIынущ. 

Ди анэдэлъхубзэм, лъэпкъым я зыужьыныгъэм 
хэлъхьэныгъэфI хуэзыщI егъэджакIуэ Iэзэ КIущ Iэсият 
зэфIих лэжьыгъэм фIыщIэ ин хуэфащэщи, дохъуэхъу 
узыншэу, ехъулIэныгъэщIэхэр зыIэригъэхьэу иджыри 
куэдрэ псэуну, и IэнатIэм пэрытыну. 

ЖЫЛАСЭ Маритэ. 

Мы гъэм илъэс 20 мэхъу-
ри, Урыскй Федерацэм ща-
гъэ лъапIэ ГъэсакIуэмрэ 
школ кIуэгъуэ ныбжьым 
нэ мысахэм ядэлажьэ Iэ-
щIа гъэлIхэмрэ я махуэр. 
Къэ рал зыужьыныгъэм и 
дежкIэ мыхьэнэшхуэ зиIэ  
а  IэнатIэм и щытыкIэм 
иджы ри гу лъозыгъатэ ма-
хуэшхуэщ ар, сыту жыпIэ-
мэ хэкум къихъуэ щIэблэм 
ябгъэдэлъ гупсы сэмрэ 
 дуней еплъыкIэмрэ, яIэ 
гъэсэныгъэмрэ щIэны-
гъэмрэ куэд елъытащи. А 
псоми я къежьапIэр сабий 
гъэсапIэхэращ. 

ЗЫЗЫХЪУЭЖ, зызыужь 
зэпыт иджырей гъащIэм 
хуэхьэзыру, игурэ и щхьэрэ 
зэтелъу хуиту хэувэфын 
цIыху бгъэсэныр Iуэху къы-
зэрыгуэкIкъым. УФ-м и Пре-
зидентым егъэджэныгъэ-
гъэсэныгъэ IэнатIэм теухуа 
и къэпсэлъэныгъэхэм ящыщ 
зым зэрыщыжиIауэ, сабий 
садхэр - ар унэ къудейкъым, 
атIэ, псом япэрауэ, цIыкI у-
хэм набдзэгубдзаплъу, елIа-
лIэу яхущыт гъэсакIуэ гуп-
хэщ. А IэнатIэм щыщыIэ 
щытыкIэм, гъэсакIуэхэр зы-
гъэпIейтей Iуэхугъуэхэр зэ-
фIэхыным, апхуэдэуи гъэ-
сакIуэм и пщIэр жылагъуэм 
къыщыIэтыным къэрал гу-
лъытэ дапщэщи зэригъуэт-
ри нэрылъагъущ. Абы и ща-
пхъэхэм ящыщщ 2010 гъэ 
лъандэрэ ди къэралым щра-
гъэкIуэкI «Илъэсым и гъэ-
сакIуэ нэхъыфI» урысейпсо 
зэхьэзэхуэр. Зы илъэси къа-
нэркъым а зэпеуэм ди лъа-
хэм щыщ гъэсакIуэ хэмыту. 
Мы гъэми аращ. Абы и щIы-
налъэпсо Iыхьэм пашэ щы-
хъури кIэух зэпеуэу Волго-
град къалэм щекIуэкIым 
 нэсащ Налшык дэт сабий 
гъэсапIэ №37-м (унафэ-
щIыр Писаревэ Ларисэ) и 
гъэсакIуэ Шэшэн Рузаннэ. 
Ди къэралым и щIыналъэ 
псоми я IэщIагъэлI нэ-
хъыфIхэр зыхэт а зэпеуэм 
щытекIуахэм я цIэхэр къы-
щраIуэнур а IэщIагъэм ири-
лажьэхэм я махуэшхуэращ - 
фокIадэм и 27-м. 

Къэбэрдей-Балъкъэрым 
мы зэманым щолажьэ зи 
школ кIуэгъуэ нэмысахэм 
егъэджэныгъэ программэ 
хэхам тету ядэлажьэ гъэса-
пIэ 200-м щIигъу. Абыхэм 
щолажьэ гъэсакIуэ мини-
щым нэс. ДрогуфIэ икIи 
дрогушхуэ зи лэжьыгъэм 
хьэлэлу пэрыт гъэсакIуэ 
IэкIуэ лъакIуэ куэд абыхэм 
зэрахэтым. ЦIыкIухэм я ду-
ней еплъыкIэм, гупсысэм 
нэхъри зегъэужьыным, абы-

IX Парламент форумым хиубыдэу УФ-м 
и Федеральнэ Зэхуэсым ФедерацэмкIэ и 
Советым и УнафэщI Матвиенкэ Валентинэ 
яхуэзащ Кавказ Ищхъэрэ, Ипщэ феде-
ральнэ щIыналъэхэм я хэгъэгухэм я Iэ-
тащхьэхэм. 

КЪУЛЫКЪУЩIЭХЭР тепсэлъыхьащ къэ-
кIуэну илъэсищым и бюджетыр щызэха-
гъэувэкIэ лIыщхьэхэм я еплъыкIэри къы-
зэралъытэнум. Щхьэхуэу къытеувыIащ 
 «Хэкум и хъумакIуэхэр» фондым и щIына-
лъэ къудамэхэм я лэжьыгъэр къызэгъэ-
пэща зэрыхъум, федеральнэ, хэгъэгу уна-
фэщIхэм зэрадэлажьэм, абы и Iуэхур тэ-
мэму дэкIын папщIэ, законодательствэм 
хэлъхьэн хуей зэхъуэкIыныгъэхэм. Дзэ Iуэху 
хэхам щыIэхэмрэ абыхэм я унагъуэхэмрэ 
ядэIэпыкъуным гулъытэ хэха щыхуащIащ 
зэхуэсым. 

Пленарнэ зэхуэсым Матвиенкэ Вален-
тинэ къыщыхигъэщащ: «ГъащIэм къызэ-

ригъэ лъагъуэщи, уи псэкупсэ къулеягъыр 
пIэ щIэкIмэ, къэгъазэ имыIэу пфIокIуэд. 
Тхы дэ-щэнхабзэ хъугъуэфIыгъуэхэр хъу-
мэныр  къалэнышхуэщ, лъэпкъ шына-
гъуэншагъэмрэ экономикэ лъэ быдэм -     
рэ къы зэгъэпэщыным ещхьыркъабзэу. 
 Щэнхабзэ политикэм пыщIа гугъуехьхэр, 
тхыдэм халъхьэ зэхъуэкIыныгъэхэр, 
лъэпкъ хабзэхэр хъумэныр Iэпэдэгъэлэл 
щIыныр лъэпкъ псом дежкIэ ныкъуса-
ныгъэшхуэщ. Ди жагъуэ зэрыхъущи, 
апхуэдэ щыуагъэ куэд ди нэгу щIокI 
иджыпсту. Щэнхабзэ кIуэды -жым и щап-
хъэщ блэкIам и фэеплъхэр зэтезыкъутэ 
Украинэр. Езым я тхыдэр я IэкIэ яуцIэпI, 
епцIыжакIуэхэм я цIэр яIэтурэ». 

Матвиенкэ Валентинэ къелъытэ Урысейм 
лъэпкъ куэд зэрисыр хабзэр тхъумэнымрэ 
лъэпкъ хъугъуэфIыгъуэр къыддекIуэ кIы-
нымкIэ сэбэп къытхуэхъуу.

КъБР-м и Iэтащхьэмрэ Прави-
тельствэмрэ я пресс-IуэхущIапIэ. 

КъБР-м и Парламентым
и депутатхэм ящIэн папщIэ

Къэбэрдей-Балъкъэр Республикэм и хабзэубзыху орган 
 нэхъыщхьэм зи чэзу зэIущIэр жэпуэгъуэм и 3-м сыхьэти 10-м 
Парламентым и унэм щекIуэкIынущ.

КъБР-м и Парламентым и пресс-IуэхущIапIэ.

Хэгъэгухэм я Iэтащхьэхэм яхуозэ

КIущ Iэсият и
ехъулIэныгъэ лъагэ

Лъагъуныгъэмрэ гуапагъэмрэ я лъахэ

хэм я дэтхэнэ махуэри Iуэху-
гъуэщIэ хьэлэмэтхэмкIэ 
гъэн щIауэ ирегъэхьэ кIы-
ным, нэхъыжьыфIхэм я 
 щапхъэр гъуэгугъэлъагъуэ 
яхуэ щIыным гулъытэ хэха 
щигъуэт сабий гъэсапIэхэм 
ящыщщ Налшык дэт про-
гимназие №65-р (унафэ-
щIыр Багъэтыр Ларисэщ). 
Апхуэдэу IуэхущIапIэм екIуа-
лIэ сабийхэм я адэ-анэхэр 
хуабжьу зыхуэарэзы лэжьа-
кIуэхэм ящыщщ «Батыр» 
гупым щыIэхэу Ует Тамарэ, 
Дзэмыхь Аринэ, НафIэдз 
Анетэ сымэ. Адэ-анэхэм зэ-
рыжаIэмкIэ, зи лэжьыгъэр 
къызыхуэтыншэу, ныкъуса-
ныгъэншэу езыхьэкI а 
бзылъхугъэхэр езыхэр быны-
фIэхэщи, я бын дыдэхэм 
хуэдэу гуапэу яхущытщ я 
нэIэм щIэт гъэсэн цIыкIухэ-
ми. 

- Зыпэрыт IэнатIэм и щэху 
псоми щыгъуазэу, ди сабий-
хэм гъэсэныгъэ дахэ, пэ-
щIэдзэ щIэныгъэри хэту, 
езыгъэгъуэтхэм ящыщщ Ует 
Тамарэ. ГъэсакIуэ нэхъы-
жьыр илъэс 30-м нэсауэ и 
лэжьыгъэм пэрытми, нэры-
лъагъущ ар абы зэрытемы-
зэшар, япэ махуэм хуэдэу, 
ноби зэрищIэщыгъуэр, - 
жеIэ адэ-анэхэм ящыщ Сте-
пан Залинэ. - Тамарэ хуа-
бжьу дыхуэарэзыщ. Ар гуа-
пэу, щабэу яхущытщ ди бын-
хэм, дэтхэнэми бзэ щхьэхуэ 
къахуигъуэтыфу, цIыкIухэм 
я гумрэ я псэмрэ щыщIэхэр 
къыгурыIуэрэ а гурыщIэхэр 
фIымкIэ, дахагъэмкIэ иу-
нэтIу. 

Налшык дэт педучилищэр 
къиухри, Тамарэ иужькIэ и 
щIэныгъэмрэ зэфIэкIымрэ 
щыхигъэхъуащ Къэрал къу-
лыкъущIапIэмкIэ центрым. 
Уетри и гъэсэн цIыкIухэри 
жы джэру хэтщ зэпеуэ зэ-
мылIэужьыгъуэхэм, увы-
пIэфIхэр къыщахьу. Илъэс 
зыбжанэ ипэкIэ Ует Тамарэ 

яхэтащ «Илъэсым и гъэса-
кIуэ» къэралпсо зэпеуэм и 
щIыпIэ Iыхьэм пашэ 
щыхъуа хэм. 

Тамарэ хуэдэу садым и 
лэжьакIуэ жыджэрхэм ха-
лъытэ Дзэмыхь Арини. 
Къэралпсо зэпеуэм щы-
хэтам, Аринэ къыхуагъэфэ-
щащ «Лэжьыгъэм еплъы-
кIэщIэхэр хэзылъхьэ гъэса-
кIуэ», «Iуащхьэмахуэ щIына-
лъэм и гъэсакIуэ нэхъыфI» 
цIэ лъапIэхэр. Мы зэманым 
Дзэмыхьыр ехъулIэныгъэ 
лъагэхэр зыIэригъэхьэу що-
лажьэ прогимназием. 

А гъэсакIуэ Iэзэхэм я 
 гъусэу, я дэIэпыкъуэгъуу 
«Батыр» гупым екIуалIэ са-
бийхэм гурэ псэкIэ ядо-
лажьэ НафIэдз Анетэ. 
 КъБКъУ-м щIэныгъэ нэ-
хъыщхьэ щызэзыгъэгъуэта 
бзылъхугъэр цIыкIухэм 
яхэтщ, яхуэгуапэу, яхуэнаб-
дзэгубдзаплъэу. Адэ-анэхэм 
зэрыжаIэмкIэ, махуэгъэп-
сым къыщыхэгъэбелджы-
лыкIа зы махуэщIи къанэр-
къым гъэсакIуэхэм гулъытэ 
хуамыщIу, я нэIэм щIэт са-
бийхэр екIуу зыхэт, хьэщIэ-
хэр къызрагъэблагъэ зэIу-
щIэхэр ирамыгъэкIуэкIыу. 
Псом нэхърэ нэхъыщхьэ-
ращи, а бзылъхугъэ гуа-
кIуэхэм я нэгум къощ са-
бийхэр фIыуэ зэралъагъур. 
Аращ ахэр апхуэдэу псэ зэ-
IухакIэ цIыкIухэм щIахэтыф-
ри. 

Зи щIэныгъэри зэфIэкIри 
щIэблэр гъэсэным тезыухуа 
а цIыху псэ къабзэхэми 
 махуэшхуэр зи IэщIагъэм 
епха адрей гъэсакIуэ псоми 
дохъуэхъу. Я гъэсэнхэм яхуэ-
гъэза лъагъуныгъэкIэ гъэн-
щIа я дэтхэнэ махуэми 
пщIэрэ гулъытэрэ къахуи-
хьыжыну, я мурадыфIхэмрэ 
хъуэпсапIэ нэхуэхэмрэ къай-
хъулIэну ди гуапэщ. 

КЪАРДЭН Маритэ. 

«Адыгэ псалъэр» къевгъэхь
«Адыгэ псалъэ» газетыр 

зыIэрыхьэну  хуейхэм хъыбар 
фыдогъащIэ - жэпуэгъуэм (ок-
тябрым) къыщыщIэдзауэ ар 
къев гъэхьын папщIэ Iэ щыщIэвдз 
 хъунущ Урысей  пощ тым и дэт-
хэнэ IуэхущIапIэми.

Мази 3-м «Адыгэ псалъэ» газе-
тым и уасэщ:

унэм ныфхуахьыну фыхуеймэ - 
сом 409-рэ кIэпIейкIэ 95-рэ;

фэ езым пощтым къыщыф-
щтэжынумэ - сом 372-рэ кIэпIей-
кIэ 51-рэ.

ФокIадэм  и  27-р  ГъэсакIуэм  и  махуэщ

Дзэмыхь Аринэ НафIэдз Анетэ

Гъуабжэ псори мыщэкъым, 
лыд псори дыщэкъым.

Лъэпкъ Iущыгъэ:

Зыгъэхьэзырар 
БАГЪЭТЫР Луизэщ.

Дунейм
щыхъыбархэр

ЩIакхъуэм хуэфащэ 
пщIэ хуэтщIрэ?

Купкъхэр ягъэкIуэдыркъым

Есэпымрэ ар 
езыгъэджхэмрэ 

Iуэху  еплъыкIэ

Дэнэ къыздикIыр сом 
зы миным щIигъур?

ЕСЭПЫМ, ар егъэджыным 
ехьэлIа гупсысэхэр, егъэ-
джакIуэхэмрэ щIэныгъэлI-
хэмрэ ятеухуа хъыбар кIэщI-
хэмрэ абыхэм я жыIэгъуэ 
гъэщIэгъуэнхэмрэ, есэпыр 
зи лъабжьэ гушыIэхэмрэ 
 ауанхэмрэ, сочиненэхэм 
къы хэха, «кIэщIэдэIухьхэм» 
къыхэкIа Iуэхугъуэ дыхьэш-
хэнхэр щызэхуэхьэса къы-
дэкIыгъуэ щIэщыгъуэщ ди 
пащхьэм илъыр. Ахэр щы-
зэхэдза Iыхьибгъуу тхылъыр 
гуэшащи, щхьэж фIэгъэщIэ-
гъуэныр дэтхэнэми япэ ири-
гъэщыну хуитщ. Мамхэгъ 
Астемыр тхылъым хуищIа 
пэублэ псалъэм къы зэ-
рыщыхигъэщамкIэ, илъэс 
30-м щIигъукIэ зэхуихьэса 
тхыгъэхэр жанр гуэруи зэ-
хидзыну зэи мурад иIакъым, 
арщхьэкIэ еджэгъуафIэ, 

Жэпуэгъуэм и 1-м щыщIэдзауэ Уры-
сейм и щIыналъэ куэдым коммунальнэ 
Iуэхутхьэбзэхэм я уасэм сом зы минрэ 
ныкъуэкIэ щыхэхъуэнущ. Ар гъэ кIуам 
къыхуащIа Iуэхутхьэбзэхэм пагъэувыжу 
аращ. Ар къызытехуэр фэтэр куэду зэхэт 
унэ зэтетхэм щыпсэухэу, уэздыгъэм, га-
зым, унэхэр къызэрагъэплъ хуабэм хуэзэ 
уасэхэр къызэрапщ Iэмэпсымэхэр (счёт-
чикхэр) зиIэхэрщ.

КОММУНАЛЬНЭ Iуэхутхьэбзэхэм щIатар 
счётчикхэм къагъэлъагъуэм нэхърэ нэхъ 
мащIэу къыщIэкIмэ, щыщIар япшыныжу 
аращ, зэрыжаIэмкIэ.

Урысейм щыпсэухэр а Iуэхум и пэжыпIэм 
щагъэгъуэзащ ОНФ-м къалэхэмрэ псэу-
пIэхэмрэ я Iуэху щытыкIэм кIэлъыплъ и 
 къудамэм и къэпщытакIуэхэм.

- Жэпуэгъуэм и 1-м Урысейм коммуналь-
нэ Iуэхутхьэбзэхэм я уасэм щыхагъэхъуэну-
къым. И пэм ита илъэсым ейуэ цIыхухэм а 
сом зы минрэ ныкъуэм нэблагъэр зэра-
тыжыр нобэ къэунэхуа хабзэкъым икIи а 
 къекIуэкI псалъэмакъым зыкIи ехьэлIа-
къым, ар жэпуэгъуэм хуэзэу цIыхухэм щы-
Iахи къэхъуакъым.

ЯпэщIыкIэ фыщыдгъэгъуэзэнщ абы и 
къе жьапIэм. ЩIымахуэхэм къахокI щIыIэ 
дыдэ. Апхуэдэхэм деж газ нэхъыбэ ягъэс, 
газ зэбгрытыкIыпIэхэр я къарум къызэ-
рихькIэ ягъэлэжьэн хуей мэхъу. Ахэр зэуIуу 
гъэлэжьэным лейуэ трагъэкIуэдамрэ къи-
лэжьамрэ бадзэуэгъуэ къэс къапщытэжри, 
къыкIэлъыкIуэ илъэсым и щIышылэм е ма-
заем абы хуэза сом бжыгъэр (сом зы минрэ 
ныкъуэр) зэрыт тхылъымпIэхэр цIыхухэм 
Iэрагъэхьэ, иужьрей мазэм къатехуари 
хэту. 

 - Гъэм и кIэм псори ттащ, щIыхуэ ттелъын 
хуеякъым. Дэнэ ар къыздикIар? - абы 
щымыгъуазэ языныкъуэхэр щIэупщIэу 
щIадзэ.

 А пIалъэ пыухыкIар Урысейм зэи щахъуэ-
жакъым. Iуэхутхьэбзэхэм хагъэхъуауэ жэ-
пуэгъуэм тхылъымпIэхэр къыфIэрыхьэмэ, 
ар апхуэдэу щIэхъуам и щхьэусыгъуэр къы-
щыфлъыхъуэн хуейр щIыналъэ IуэхущIа-
пIэхэм я дежщ.

Ар ехьэлIауэ щытынкIэ мэхъу сэкъат зы-
гъуэта хуабэ зэбгрытыкIыпIэхэм, бжьамий-
хэм, н. къ. иращIылIа ремонт лэжьыгъэхэм. 
Адрей илъэс блэкIахэм хуэдэу, гъэсынып-
хъэ щхъуантIэм теухуауэ ящIа «перера-
счётым» хуэзэр зэрыт тхылъымпIэхэр къы-
фIэрыхьэнущ 2024 гъэм и пэщIэдзэ 
мазэхэм.

ЦIыхухэм иджыри мыр ящIапхъэщ - 
къэралым и унафэщIхэм къыхалъхьащ, 
фэтэр куэду зэхэт унэ зэтетхэм я къэ-
гъэплъыкIэм зэхъуэкIыныгъэхэр хэлъхьэн 
зэрыхуейр. Иджыпсту унагъуэ къэс яIэщ 
ягъэс газыр, электрокъарур, къагъэсэбэп 
псы хуабэмрэ щIыIэмрэ къызэрапщ Iэмэп-
сымэхэр. Псалъэм папщIэ, унагъуэр щIы-
махуэ псом зыщIыпIэ йожьэ - унэр нэщIщ, 
зыми зыри игъэсыркъым. Абы щхьэкIэ 
къэмынэу, фызэрыщыгъуазэщи, унэр къа-
гъэплъынущ, хуэза уасэри фщхьэщахыну-
къым икIи ягъэмэщIэнукъым, унэм щIэс 
псоми я къигъэхъуапIэр щызэхэткIэ.

Къыхалъхьа реформэр зытегъэщIар уна-
гъуэ къэс къагъэсэбэп хуабэ гигакалорий 
бжыгъэр щхьэхуэу гъэбелджылауэ, фIи-
мышу икIи хэмыщIу, абы хуэзэр егъэ-
тынырщ.

ЛЪОСТЭН Музэ.

«ЩIы Уэ Псы Бзэ» тхы-
лъыр зи IэдакъэщIэкI 
 Токъмакъ Айдын адыгэб-
зэм и зэпкърылъыкIэр 
едж. Ар щыхьэт тохъуэ 
псалъэр зэ ры зэпкърылъ 
пы чыгъуэ къэс мыхьэ нэш-
хуэ зэры хэ лъым, а мы-
хьэнэри бзэм зиубзыхун 
щыщIидза мы вэ лъэ-
хъэнэм къызэрыщежьэ-
жам. 

«ГъуэлъыпIэ»

ЦIыхур езэшамэ, зегъэп-
сэху. Пасэрейр махуэ псом 
щакIуэрт. Езэшамэ, и Iэпкъ-
лъэпкъыр игъэтыншыну Iуэ-
хур зыпигъэурти, щIэх-щIэ-
хыу рэ зигъэпсэхурт. Зыгъэп-
сэхугъуэм нэхъ кIыхьыр 
 жэ щым хуозэ. Махуэм зэ -
фIэ там и бгым, и лъэм зри-
гъэгъэпсэхуну гъуэ лъырт. 
Абдежырщ къы щыунэхуар 
гъуэлъыпIэ псалъэри. 

Бзэм и щIэдзапIэр ди нэгу 
къы щIэдгъэхьэн папщIэ, 
гуп сысэкIэ илъэс мин бжы-
гъэ куэдкIэ дызэIэбэ кIы-
жынщ. Iэщагъэр къемы-
жьауэ, нобэ унэ жыхуэтIэ 
щIэсыпIэ, щIэ лъыпIэр зэт-
ри мыухуамэ, дэ нэт и «лъэ»-р 
здихьынур, дэ нэт здэкIуэнур 
пасэрейр? Зы гъуэ иIэн 
 хуейт ихьэну. Гъуэм ихьэмэ, 
и лъэр иукъуэдийуэ илъын 
хуейщ. Гъуэм илъмэ, гъуэ-
лъа мэхъу. «Мэгъуэлъ». 
Жэщ-махуэ къэс ихьэрэ 
илъу, гъуэлъмэ, и Iэпкълъэп-
къым хуэкIуэу щIым зы пIэ 
щещI. А къытена пIэр «гъуэ-
лъыпIэ» хохъу. Илъыну гъуэ-
лъыпIэр и «пIэ» хуохъу.

Нобэм къэбгъэзэжмэ, Iэ-
нэ ри жьэгури, унэри лэгъу-
нэри, тIысыпIэри гъуэлъы-
пIэри ди Iэу допсэу. ЦIыхум и 
«лъэ»-м зри гъэгъэп сэху-
нумэ, «гъуэ лъыпIэ»-м «мэ-
гъуэлъ». 

Лъагъуэхэм хуешэ

«Урысейм адэкIи три-
гъэчыныхьынущ «Север-
ный поток», «Северный 
поток-2» газ кIуапIэхэр 
къызэрагъэуам и Iуэхур 
бзы щIа хэмылъу зэ  ха гъэ-
кIыным». Аращ иджы б-
лагъэ телеграм-ка на лым 
щитхар Уры сейм и лIы-
кIуэу Герма нием  щыIэ Не-
чаев Сергей.

«ДЭ адэкIи яужь диты-
нущ тхыдэм къыщыхъуа 
теракт нэхъ инхэм ящыщ 
мы Iуэхур тэмэму зэхэгъэ-
кIыным. Абы зи зэран 
е кIам Урысейм и мыза-
къуэу, Германиери 
щыщщ. Ди къарур етхьэ-
лIэнущ лъэныкъуэ псори 
къалъытэу абы и пэжыпIэр 
къыщIэща хъуным», - 
къыхегъэщ абы.

Нечаевым дыщIигъуащ 
ар зи IэдакъэщIэкIхэр хуэ-
фащэ жэуапым ирамы-
шалIэмэ, апхуэдэ Iуэху-
гъуэ хэр иужькIи абыхэм 
къыхуагъэгъуну къалъы-
тэнкIэ зэрыхъунур. 

«Терактыр зи Iэужьыр 
къэлъыхъуэным хэт къэ-
ралхэм нобэр къыздэсым 
ирагъэкIуэкI лэжьыгъэм 
кърикIуар жаIэркъым. Да-
дэIэпыкъуну, дадэлэжьэ-
ну дызэрыхьэзырыр мызэ-
мытIэу яжетIащ, арщ хьэ-
кIэ абыи жэуап къратыр-
къым.  А псом ухегъаплъэ 
икIи шэч къытрыуегъэхьэ 
Iуэхур екIурэ-ещхьу зэха-
гъэкIыным», - пещэ абы. 

Фигу къэдгъэкIыжын-
щи, Урысейм и газ кIуапIитI 
Европэм кIуэр 2022 гъэм 
фокIадэм и 26-м къагъэ-
уауэ щытащ. Германием, 
Данием, Швецием къыха-
гъэщащ Урысейм зэран 
къыхуэхъун мурадкIэ ар 
зэращIар. IэщIагъэлIхэм 
зэры жаIэмкIэ, якъута 
бжьа мийхэр щызэрахъуэ-
кIыфынур иджыри 
гурыIуэгъуэкъым. 

Американ журналист 
Херш Сеймур мазаем и 
8-м итхауэ щытащ (езым 
иригъэкIуэкIа къэп щытэ-
ныгъэхэр и тегъэщIапIэу) 
США-м и ВМС-м и водо-
лазхэм, Норвегием щыщ 
IэщIагъэлIхэр я дэIэпы-
къуэгъуу, мэкъуауэгъуэм 
еджэныгъэхэр ирагъэ-
кIуэкI хуэдэурэ, къагъауэ 
пкъыгъуэхэр урысей газ 
кIуапIэхэм зэрыщIалъ-
хьар. Нэхъ иужькIэ Пен-
таго ным жиIащ США-р а 
Iуэхум зыкIи пымыщIауэ.

Нэмыцэ хъыбарегъащIэ 
IэнатIэхэм къызэрыхагъэ-
щымкIэ, терактым и лъа-
гъуэ гуэрхэм ухуашэ Укра-
инэми.

Ахъшэм
хагъэхъуэнущ

2024 гъэм Урысейм 
пенсэм кIуауэ мылажьэу 
щыс и цIыхухэм я пенсэм 

проценти 7,5-рэ хухагъэ-
хъуэнущ.

УФ-м и Социальнэ фон-
дым и бюджетыр, 2024 – 
2026 гъэхэм ятещIыхьауэ 
зэхагъэува проектыр и те-
гъэщIапIэу аращ итхыр 
«Коммерсантъ» газетым.

«Урысейм и Пенсэ фон-
дымрэ Социальнэ страхо-
ванэмкIэ и фондымрэ зэ-
гуагъэхьэжа нэужь, япэ 
проекту зэхагъэувар 
аращ», - къыхощ тхыгъэм.

Журналистхэм къы-
зэрагъэлъагъуэмкIэ, 2024 
гъэм абы и бюджетыр сом 
триллион 16,2-рэ хъунущ, 
абы щыщу триллиони 10-р 
зытекIуэдэнур цIыхухэм 
пенсэхэр етынырщ.

2024 гъэм и щIышылэм 
щегъэжьауэ я ныбжькIэ 
пенсэм кIуауэ мылажьэу 
щысхэм ику иту къахьыну 
ахъшэр сом мин 23,4-рэ 
хъунущ.

ФокIадэм и 26,
гъубж

Ядернэ Iэщэр гъэкIуэ-
ды жыпэным щIэбэ ны-
ным и дунейпсо махуэщ

НэгъуэщI къэралыбзэ-
хэм я европэпсо махуэщ

1947 гъэм къалъхуащ 
уса кIуэ, публицист цIэ-
рыIуэ, КъБР-м щэнхабзэм-
кIэ щIыхь зиIэ и лэжьакIуэ, 
«Эльбрус» тхылъ тедза-
пIэм адыгэбзэмкIэ и къу-
дамэм и унафэщI Джэ-
рыджэ Арсен.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ, махуэм хуабэр 
гра дус 15 - 18, жэщым гра-
дус 14 щыхъунущ.

ФокIадэм и 27,
бэрэжьей

Туризмэм и дунейпсо 
махуэщ

ГъэсакIуэхэмрэ зи 
школ кIуэгъуэ мыхъуа-
хэр  щапI  IуэхущIапIэхэм 
я лэжьакIуэхэмрэ я ма-
хуэщ 

1933 гъэм къалъхуащ 
филологие щIэныгъэхэм-
кIэ доктор, профессор, 
ли тературэдж, КъБР-м 
щIэныгъэхэмкIэ щIыхь 
зиIэ и лэжьакIуэ Хьэщ-
хъуэжь Раисэ.

1965 гъэм къалъхуащ 
тхыдэ щIэныгъэхэмкIэ 
доктор, КъБКъУ-м и про-
фессор Къущхьэбий Ан-
зор.

1967 гъэм къалъхуащ 
мо дельер, адыгэ фа-
щэхэр дыным хуэIэ кIуэ-
лъа кIуэ, химие щIэныгъэ-
хэмкIэ кандидат Хьэ-
цIыкIу Мадинэ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щы-
щытынущ. Хуабэр махуэм 
градус 20, жэщым градус 
13 щыхъунущ.

ЩIым телэжьыхь цIыхур зэгъэзэхуэным 
нэхъ хуэIэзэу, хуэIэкIуэлъакIуэу, нэхъ жы-
жьэ кIуэцI рыплъыфу игъащIэми щытщ.

МИС апхуэдэ губзыгъагъэр нобэми абы 
къыхуощхьэпэ мылъкур гъэбэгъуэнымкIэ, бе-
рычэтыр нэхъыбэ щIынымкIэ. Ауэ мэкъумэ-
шы щIэм и гур мэуз гуэдз хьэдзэхэр, нартыху 
кIэчанхэр гъуэгум текъухьауэ, щIакхъуэ Iы-
хьэш хуэхэр пхъэнкIийм хадзэжауэ щилъагъу-
кIэ.

Хэку зауэшхуэм, абы иужь лъэхъэнэм хи-
убыдахэм фIы дыдэу къагуроIуэ щIакхъуэм и 
уасэр, и пщIэр зыхуэдизыр. Зы щIакхъуэ Iыхьэ 
цIыкIур сыт нэхъри, уеблэм гъащIэм нэхъ рэ нэ-
хъ лъапIэу щыщыта а илъэс гугъухэм гъа вэу 
кърахьэлIэри мащIэ дыдэт икIи абы къы хэкIыу 
жьыкIэфэкIэхэми, сабийхэми, цIы хубзхэми, 
ерыскъым пщIэшхуэ хуащIу щытащ.

Иджы зэманыр нэгъуэщIщ. Пэжыр жыпIэну-
мэ, зы щIакхъуэ Iыхьэр Iэджэу дгуэшыркъым. 
Ар псоми пэрыхьэту догъуэт. Ауэ абы и уасэри 
зыщыдгъэгъупщэркъым. ДощIэ мэ гуакIуэ 
къызыпих щIакхъуэ хуабэр Iэнэм къытехьэн 
ипэкIэ абы лэжьыгъэу иращIэкIыр зыхуэ-
дизыр.

А щIакхъуэм зи гугъуехь хэлъри ар зыгъа-
жьэм и закъуэкъым. Ар я фIыщIэщ мэкъумэш 
хозяйствэм и мызакъуэу, цIыхубэ хозяйствэм 
и IэнатIэ псоми пэрыт цIыху мин Iэджэми.

IэщIагъэлIхэм къызэралъытэмкIэ, гуэдз 
хьэ  дзэхэм ерыскъы IэфI къахэпщIыкIын па-
пщIэ, Iуэхугъуэ зэмылIэужьыгъуэу 100-м нэхъ-
рэ мынэхъ мащIэ егъэкIуэкIын хуейщ.

Ди къэрал гербым дыщэпскIэ тетхащ гуэдз 
щхьэмыж пIащэхэр. Ар и нагъыщэщ ди щIа-
кхъуэр мэкъумэшыщIэхэмрэ рабочэхэмрэ я 
къа ру зэгуэткIэ къызэралэжьым.

МэкъумэшыщIэ цIэрыIуэ, Социалист Лэ-
жьыгъэм тIэунейрэ и ЛIыхъужь хъуа Гиталов 
А. Б. мыпхуэдэу жиIэгъауэ щытащ: «Зы щIа-
кхъуэм мэкъумэшыщIэм и мызакъуэу, шахтёр-
ми, гъущI зыгъавэми, конструкторми, химик-
ми, машинэ зыщIми, рабочэ класс псоми, 
жылагъуэ лэжьыгъэ IэнатIэ Iутхэми я гуащIэ 
хэлъщ».

Гъавэрщ ди гъащIэр зыхэлъыр, ар ди-
мыIэмэ, дэри дыщыIэнукъым. ЛэжьакIуэ уна-
гъуэм и Iэнэм щIакхъуэр зэи Iисраф щыхъур-
къым, абы ищIыркъым ар щыкъуей. ЩIым 
телэжьыхьхэм я хабзэмкIэ, щIакхъуэм сэ еIу-
сэн хуейкъым, атIэ ар зэпытхъын хуейщ къэ-
зылэжьа IэхэмкIэ.

Ди анэм сыт щыгъуи къыджиIэрт щIакхъуэр 
щызэпытщIыкIкIэ щыкъуейр лъэгум дымы-
гъэкIуэну Iэнащхьэм фIэдмыгъэкIыу къабзэ 
гуэрым, мыхъужыххэмэ, ди Iэгум е куэщIым 
идгъэлъэлъэну. АтIэ дэ псори апхуэдэу дыхуэ-
сакъыу пIэрэ а ерыскъы уасэншэу лъапIэм? 
Ди жагъуэ зэрыхъущи, тхузэгъэзахуэркъым. 
Дапщэрэ дарихьэлIэр щIакхъуэр къэпкIэрэ 
къэзыщэхухэм. Шэч хэлъкъым апхуэдэхэм я 
Iэщымрэ джэдкъазымрэ абыкIэ зэрагъа-
шхэм. Хьэмэрэ, кIуэи хэплъэт пхъэнкIий идзы-
пIэхэм. Сыт мыбы хэмылъыр гуэдз хьэжыгъэм 
къыхащIыкI ерыскъы лIэужьыгъуэу!

Адэ-мыдэкIэ щIакхъуэ ныкъуэшхэр къыща-
гъэнауэ плъагъункIэ хъунущ, нэхъ Iеижыра-
щи, сабийхэм ар зэхуадзу, ириджэгуу уащри-
хьэлIи къохъу. АтIэ ерыскъыр къэлэжьэныр 
зэрыгугъур, абы иIэ пщIэр къызыгурымыIуэу 
къэхъу щIэблэм дауэ уимыгъэпIейтейуэ укъы-

зэрынэнур. ЕгъэджакIуэхэм мэкъумэ шы щIэ-
хэр я еджапIэм ирагъэблагъэу зэIущIэ, пса-
лъэмакъ узыншэхэр ирагъэкIуэкIми хъунут.

Сабийхэм куэдрэ ялъагъу щIакхъуэ Iыхьэш-
хуэхэр пэгуным ирадзэжу. АтIэ ар зи нэгу щIэ-
кIа ныбжьыщIэм дауэ гурыбгъэIуэну ар зэры-
мытэмэмыр, зэрыкъуэншагъэшхуэр. Щхьэ 
абы демыгупсысрэ?

Унагъуэм яхуэшхынур зыхуэдизым емы-
гупсысу тыкуэным кIуэуэ хъушэу къезыхьэлIэ 
Унэгуащэ ми къуэншагъэшхуэ елэжь. Аращи, 
къа дэхуэжар хыфIадзэж. Бжыгъэхэм къы зэ-
рагъэлъагъуэмкIэ, цIыхуиплI зэрыс унагъуэм 
махуэ къэс граммищэ фIэкIа хыфIимыдзэу 
щIыи, ар илъэсым килограмм 36-м щIегъу. 
Дэтхэнэ зы унагъуэми къихь апхуэдэ хэщIыны-
гъэр къэрал псом щрибгъэкъужыну ухуежьэ-
мэ, илъэс къэс тетсэ хабзэм и лейуэ гектар 1 
мелуанрэ мин 300-рэ тщIэн икIи гектар къэс 
хуэзэу я нэхъ мащIэрауэ центнер 16 къытехын 
хуейщ.

Апхуэдиз гъавэр хъумэн папщIи дэтхэнэми 
тонн мин 20 щIэхуэу элеватори 104-рэ Iэмал 
имыIэу диIэн хуейщ. Ахэр пхьэжын, зэтебудын 
папщIэ щхьэл дапщэ илъэсым бгъэлэжьэн 
 хуейр! Iэнэм техьэн ерыскъыгъуэ хьэжыгъэм 
къыхэпщIыкIыным дапхуэдиз лэжьыгъэ еп-
хьэ лIэн, дапхуэдиз пкъыгъуэ хэплъхьэн 
хуейр?!  АтIэ апхуэдиз къарурэ ахъшэрэ зыте-
кIуадэ щIакхъуэр бгъакIуэ хъун пхъэнкIийм?! 

 Сэ сызэреплъымкIэ, «щIакхъуэр – ди къуле-
игъэщ» жыхуиIэ плакат фагъуэмкIэ гъавэр зэ-
гъэзэхуа, тэмэму къэгъэсэбэпа хъунукъым. 
АтIэ а Iуэхум жыджэру я къару ирахьэлIэн 
 хуейщ тхакIуэхэми, сурэтыщIхэми, артистхэ-
ми, цIы ху бэ хъыбарегъащIэ IэнатIэм Iутхэми, 
цIыху бэм яхуэлажьэ нэгъуэщIхэми.

Ди къэралым щIакхъуэ къэлэжьыным 
пщIэш  хуэ трегъэкIуадэ икIи абы илъэс къэс 
хи мыгъахъуэу хъуркъым. ЩIакхъуэм и уасэм 
и гугъу щытщIкIэ, абы и фIагъми тепсэ лъы-
хьыпхъэщ. Куэдрэ щызэхэпх щыIэщ: «Мып-
хуэдэ тыкуэным щащэр нэхъыфIти, модрейм 
ейр нэхъ Iейти». НэгъуэщIхэми: «Псори къызы-
хащIыкIыр зы гуэдзщ:», - жаIэу падзыжу. Мыб-
дежым лажьэ зиIэр къэщIэгъуейкъым, псоми 
екъуэншэкIхэр ар тэмэму зымыгъажьэ, абы 
хэлъхьапхъэу хъуар хэзымылъхьэ технолог-
хэрщ. Мис апхуэдэхэм я зэранкIэ тэмэму 
щымыт гъавэхэкIхэр тыкуэнхэм макIуэ, уеб-
лэмэ Iэщым Iусу ирагъэшхыжри мащIэкъым.

Апхуэдэхэм деж языныкъуэхэм зыри къэмы-
хъуа хуэдэу къызыщагъэхъу, предприятэхэмрэ 
IуэхущIапIэхэмрэ, я джэдкъазхэр, Iэщхэр шхэн 
хуейкъэ жыхуаIэу. Сэри срителъхьэщ ерыс-
къы пыдзахуэхэр хыфIамыдзэу абыкIэ Iэщыр 
ягъэшхэным, ауэ Iисраф пщIа ерыскъыр Iус 
пщIыжкIэ зэфIэкIрэ?!

Дэ куэдрэ радиокIэ додаIуэ, телевизоркIэ ди 
нэгу щIокI, газетхэм иту дыкъоджэ мылъкур 
тэмэму зэгъэзэхуэным теухуа псалъэмакъ-
хэм. Си гугъэщ апхуэдэ лэжьыгъэхэм нэхъри 
хэд гъахъуэмэ тэмэму.

Си фIэщ хъуркъым лэжьыгъэм щIапIыкIа 
цIыхум щIакхъуэ хыфIидзэну, абы нэмыплъ 
иритыну. Ар зыми пэпщI мыхъун ерыскъыщ. 
ЩIакхъуэм нэхърэ нэхъ псалъэшхуэрэ гъа-
щIэм елъытауэ нэхъ куэд къызэщIэзыубыдэрэ 
щыIэкъым.

  ЛIУП Нурхьэлий,
лэжьыгъэм и ветеран. 
Джэрмэншык къуажэ.

ТхылъыщIэ

зэхэхыгъуафIэ хъун папщIэ 
хуэгъэфэща Iыхьэурэ зэщ-
хьэщихащ. Апхуэдэуи зы гу-
къеуэ мыин хэслъэгъуащ 
пэублэм: тхылъ щхьэхуэу 
къы дигъэкIыну и гугъэу зэ-
хуэхьэсын зэрыщIимыдзам 
къыхэкIыу, жыIэгъуэхэм 
яхэтщ щызэхихар, жызыIар 
имыщIэхэри, зыкъацIыхуж-
мэ я жагъуэ мыхъуну зэры-
щыгугъри къыхегъэщ Ас-
темыр.   

БлэкIа (2022 - 2023) гъэ 
еджэгъуэм ЦНППМ-м екIуэ-
лIауэ гупитIым щыщу ехъу-
лIэныгъэкIэ курсыр къэзыу-
хахэм тыгъэ хуащIащ Ма-
мхэгъым и тхылъыр. 
 Центрым и егъэджэны гъэ-
методикэ советым и мурадщ 
 етIуанэ къыдэкIыгъуэри мы-
гувэу дунейм къытригъэхьэ-
ну, дяпэкIи егъэджакIуэхэр а 

тхылъ купщIафIэхэмкIэ 
ягъэгуш хуэн папщIэ. 

Дэтхэнэ зы егъэджакIуэми 
фIыуэ елъагъу езым и пред-
метыр, ауэ шэч къы зыту-
мыхьэжынщ есэпымкIэ 
егъэ джакIуэхэм гупсысэ 
гъэщIэгъуэн къызыкъуэмы-
кIыу яхэтыр зэрымащIэр. 
ГупысакIуэхэщ, жьэнахуэ-
хэщ, акъылыфIэхэщ, щхьэ 
куцIыр къыхаха я дерсым 
нэгъуэщI зыгуэру зэри-
гъэлажьэр наIуэ пщащIми 
ярейуэ. Инджылыз матема-
тик цIэрыIуэ Литвулд Дж. И. 
и псалъэу тхылъым къы-
щыхьахэр абы щыхьэт то-
хъуэ: «Есэпым ехьэлIа гушы-
IэфIыр къызэрыгуэкI лэ-
жьыгъэ пщIы бжыгъэхэм нэ-
хърэ нэхъыфIщ; аращ 
есэ пым я нэхъыфIри».

ИСТЭПАН Залинэ.   

Гъуэм, гъуанэм щиса лъэ-
хъэнэм зэрихьа псалъэхэр 
зэдмыхъуэкIауэ нобэ ди 
бзэм хэту щызетхьэкIэ, абы 
и къуэпсыр мывэ лъэхъэнэм 
нэмысу пIэрэ?!

«Узыншэ» псалъэм дев-
гъэплъыт. Мы псалъэм и 
къежь апIэр жыжьэ дыдэм 
ма кIуэ. ЩIэныгъэрыла жьэ-
хэм зэраIуатэмкIэ, Уэшхуэ 
зыфIащар къэуа нэужь, 
дызытет щIыналъэр, уэгум 
щытлъагъу дыгъэм, мазэм, 
ва гъуэм пыщIауэ и нэзым 
къы щызыуфэрэзэхь щIыпIэ 
куэд, нэкIэ къытхуэмы-
лъагъу ми, космосым итщ. 
Мы космосым дэ фIэтща 
цIэр, Уэш хуэр къызэриу-
кIыр, зэрыуэр къыдгуригъа-
Iуэу, зэхыдигъэ щIыкIыу хэ-
тыжщ ди бзэм, «Уэ» фIэт-
щауэ. Дызытет щIыналъэм 
ди щхьэр къэIэтауэ ды-
дэплъеймэ, къытхуэлъа гъу-
хэр «уэгу»-м иту жыдоIэ. 
МахуэкIэ уэгум дыдэплъей-
мэ, уэм зыфэ зэригъуэтам, 
зыфэ къызэрытеуам пап-
щIэ «уа фэ» фIащащ. Уэм и 
гур къеуэу, «уэгъу» щыхъу-
кIэ, щIыми и гур къеуэу къы-
щIэкIынщ, «щIыгу» щы-
фIащакIэ. Дып сэущ, дэри 
ди гур мауэ. 

ЩIыгум дыщыпсэууэ, уэ-
гум къытхуикIхэм девгъэп-
лъыт: 

Псэр зэпха «псы»-уэ: 
уэшх, уэс, уэсэпс, уэ.

Псэр зэтезыкъутэ: уэ 
(уэф), уэлбанэ, уэгъу. Псори 

къыздикIыр уигъэлъагъуу, 
«уэ» макъыр хэтыжщ.

ЗэрытлъагъумкIэ, уэр ма-
уэ, нэрылъагъу щыблэри 
мауэ. Псэущхьэу цIыхуми 
къоуэ, еукI. Къеламэ, уIэгъэ 
тохуэ. Игуми йоуэ, гуауэ 
 щохъу. Уэр зэ къыптехуэми, 
уегъэгыз, гур гыз къудей-
къым. Уэр зэ закъуэ фIэкIа 
темыхуами, пкъыр мэуз.

Уэр зытехуар «уз»-мэ, 
мэплъ, зэщIоплъэ. Фэ 
 щIы Iу мэ, лъы къож, фэ 
щIагъ мэ, лъыр мэувыIэ, 
лыр мэуфIыцI. НытIэ, уэр 
зытехуэра «уз» зиIэр?

Бзэм сыту дахэу хэлъ. Уэм 
хуэмызэм «уз» иIэкъым, 
«узыншэ» мэхъу. Къидгъэ-
кIыр «Тхьэм уэм уIуимыгъа-
уэ, уIуимыгъащIэ», - жытIэу 
аращ. Мыхэр уэм, уэгум и 
зэ рызехьэкIэм къыхэкIауэ 
жытIэнщ.

ЩIыгум тет цIыхухэм я зэ-
рызехьэкIэм дыхэплъэмэ, 

«Уэ»-р мауэ, цIыхур уэркъэ? 
И IэщIагъэхэм уеплъмэ, 
зэры уэр хэплъэгъуэнщ: УА-
ДЭ, УЭЩ, УР, УМЭ. 

ЦIыхур уэмэ, мэзауэ, 
«дызэзэуащ», - жаIэу, зэуэм 
у дын техуэу. Зэуэным «уз» 
къыхокI. «Уз»-р гурыIуэгъуэ-
мэ, «узыншагъэ»-ри гуры-
Iуэ гъуэщ. 

ЦIыхум зэрызицIыхуж 
лъан дэрэ «щIы»-м, «уэ»-м, 
«псы»-м («ЩIыуэпсым») 
хэп  сыхьауэ хопсэухь. 
«Уузын шэ» псалъэр цIыхум 
куэд щIауэ къыдогъуэгу-
рыкIуэ. 

Мы псалъэхэм зы ныбжь 
етыныр фэ къыфхузогъанэ!

Уэ щымыIэмэ, уз щыIэ-
къым. Уз щымыIэмэ, дыу-
зын шэщ.

«Щы хъу мэ»

Пасэрей адыгэ цIыхум и 

псэукIар, фIэщхъуныгъэм 
къых экIа и гухэлъхэр и Iэ-
щIагъэхэм, IэрыщI тхыпхъэ-
щIыпхъэхэм къаIуэтэж. Мы 
тхыпхъэхэри абыхэм 
 ящы щщ.

Мы тхыпхъэхэм хэт тIыб-
жьиплIым бжыгъэу  «плIы»-р 
къыхощ. «ПлIы»-р хъулъху-
гъэ дамыгъэщ. 

ТIыбжьэхэм (тIы бжьа-
къуэ) шэрэзу шыхьауэ хъы-
барегъащIэу «мэ»-р зэры-
дагъэлъагъур ипэрей ди 
тхыгъэхэм къыхощ. («Пэр 
псэм и щIэдзапIэщ», «Тхьэ 
кIу мэ» тхыгъэм феплъ).

И кум итщ плIимэр, абы 
епхыжауэ лъэныкъуитIкIэ 
къудамэм тет тхьэмпищым 
хыдолъагъуэ бжыгъэ 
 «щы»-р зэрыхэтыр. 

Теплъэм дыхэплъэурэ 
къытхуихыр, тхыпхъэм и 
бзэм къиIуатэр зэдгъэ-
щIэнщ.

Къудамэм тет тхьэмпи-
щым и бжыгъэр «щы»-щ.

ТIыбжьэр лъэныкъуиплIу 
щытщ, и бжыгъэри плIыщ, 
«хъу»-гъэ къигъэлъагъуэу.

ТIыбжьэр шэрэз шыхьауэ, 
нэщIэпкIэ теплъэу, «мэ» 
 къикIыу къокIуэ.

Тхыпхъэм и бзэм къиIуа-
тэхэр зэпыпщIэжмэ, «ЩЫ-
ХЪУМЭ» къыджеIэ. Ауэ хэт 
тхъумэнур? Хэт е сыт 
зыщыт хъумэнур? 

А хьэпшып псоми тет 
тхыпхъэхэм щхьэхуэ-
щхьэхуэу яхъумэнум, зыща-
хъумэнум зырызу укIэ-
лъыплъ хъунщ.

Чысэм тетмэ, Тхьэм ды-
гъум «щихъумэ» къегъэ-
лъагъуэ.

Iэщэм тетмэ, ар зыIыгъ 
Iэпщэм и къарур хъумэ, езы 
Iэщэр зыIэщIэлъ цIыхури и 
бийхэм Тхьэм «щихъумэ» 
къизэригъэлъагъуэр на-
Iуэщ.

ФЫРЭ Анфисэ. 

Бзэм хэт псалъэ
нэхъыжьхэм я къежьапIэр

Ди республикэм къыщыдэкI га-
зетхэм ящыщ зым тета зы тхы-
гъэм дыкъытеувыIэнт. «Пхъэщ-
хьэмыщхьэхэр фшха нэужь, 
купкъ хэр хыфIэвмыдзэ», - аращ 
абы и псалъащхьэр.

ТХЫГЪЭМ дыкъызыхуриджэр 
псоми къазэрыхуэщхьэпэнум шэч 
хэлъкъым. Пхъэщхьэмыщхьэхэр 
яшха нэужь, куэдыр иджыпсту 
елIа лIэу фIэщщIыгъуейщ, ар зэ-
хуа хьэсу щIым хасэмэ, жыгыщIэ 
цIыкIухэр къикIыкIыу ахэр зыгуэ-
рым къахуэщхьэпэнкIэ зэрыхъу-
нум. Хэт абы хуейр? Пкъым къи-
кIыкIар жыг хъурэ? - аращ нэ-
хъыбэрэ зэхэпхыр.

Азие Курытым хыхьэ къэралхэм 

щыпсэухэр а мардэм тетщ илъэ-
сищэ бжыгъэм нэсауэ. Абы 
къыхэкIыу дэнэ дежи, уеблэмэ 
мэзкусэхэм ущрохьэлIэ пхъэщ  х ьэ-
мыщхьэ жыг зэмылIэужьыгъуэ-
хэм, дэтхэнэ зы гъуэгурыкIуэри 
дэIэбейрэ къыпичу. А хабзэр щызо-
кIуэ, зи пхъэщхьэмыщхьэ жыгхэм-
кIэ дуней псом бжьыпэр щызыIыгъ 
Болгарием щыпсэухэри. Абыхэм я 
бгылъэ щIыпIэхэм къыщокI 
жылэхэм кърагъэкIыкIа мыIэры-
сейхэр, кхъужьейхэр, къыпцIей-

хэр, хуэрэджейхэр.
ЩIыр щызэгъэзэхуа Япон къэра-

лым жылэ зэхуэхьэсахэр кхъухь-
лъатэхэмкIэ щызэбграх гъуэгу 
зэмыкIуалIэ хытIыгухэмрэ мафIэс 
нэу жьым нэщIу къэна щIы пIэ-
хэмрэ. А хабзэр адыгэхэми къа-
декIуэкIыу щытащ: дадэхэр пхъэ 
къыщIашыну мэзым щыкIуэкIэ, 
жыгыщIэ цIыкIухэр здашэрти, абы 
щыхасэрт, цIыхумкIэ мэзым мы-
хьэнэ ин зэриIэр къагурыIуэрти. 
Абы щIапIыкIырт къыдэкIуэтей 

щIэблэри. АтIэ сыт нобэ цIыхум а 
Iуэхур IэщIыб щIищIыр? Апхуэдэм 
и зы щапхъэ къэтхьынщ. Урысейм 
и тележурналистхэм ящыщ зы хэ-
къузауэ тепсэлъыхьырт цIыхухэм 
щысхьыншэу щIакхъуэр хыфIадзэ 
зэрыхъуам.

- Япэхэм хуэдэу щIакхъуэр щIа-
кхъуэу щытыжатэмэ, ар зэрыхы-
фIадзэн щыIэтэкъым, и щыкъуей-
хэри къащыпыж мыхъумэ. Иджы 
тшхыр зэрымыерыскъы къабзэр 
псоми ящIэри щIыхыфIадзэфри 

арауэ къысщохъу, - жиIащ абы. 
Жыгым и Iуэхури апхуэдэ къаб-
зэщ. Псыр щIэгъэлъадэкIэ къа-
гъэкI иджырей жыгхэм къапыкIэ 
мы Iэрысэхэр, къыпцIэ инхэр 
пхъэщхьэмыщхьэм ещхьыжкъым. 
Арагъэнщ абыхэм я жылэхэми 
зыри щIыхуэмейр. Зи жылэр хъу-
мэн хуейр япэм щыIа къыпцIэ 
кIыхь  цIыкIухэрщ, мыIэрысейхэрщ,  
балиейхэрщ, кхъужьеижьхэрщ, 
ахэр иджыри щыIэ щIыкIэ.

ШЭРЭДЖ Дисэ.

Абы  дегъэпIейтей

Къэбэрдей-Балъкъэр Республикэм Егъэджэныгъэм-
рэ щIэныгъэмкIэ и министерствэм и «Егъэджа кIуэхэм я 
щIэныгъэм зэпымыууэ щыхагъахъуэ центр» (ЦНППМ) 
къэрал IуэхущIапIэм и егъэджэныгъэ-методикэ сове-
тым и унафэкIэ, иджыблагъэ дунейм къытехьащ «О ма-
тематиках, математике и её преподавании и в шутку и 
всерьёз» зи фIэщыгъэ япэ къыдэкIыгъуэр. Ар Мамхэгъ 
Астемыр зэхигъэуващ.

зезыхьэ Лъэпкъ библиоте-
кэм и лъахэхутэ къудамэм 
зэхыхьэ гъэ щIэгъуэн ще-
кIуэкIащ. «Гум и макъ» цIэр 
зезыхьэ клубым хэтхэм 
 «Хэкум и жьыху» зыфIаща 
зэхуэсыр ирырагъэхьэлIащ 
Адыгэхэм я махуэм. Шко-
лакIуэхэр, абыхэм я егъэ-
джакIуэхэр, тхакIуэхэр зы-
хэта зэIущIэр къызэзыгъэ-
пэщари езыгъэкIуэкIари а 
къудамэм и лэжьакIуэ нэ-
хъыжь Безыр Ленэщ.

КъызэрекIуэкIар

ЗЭIУЩIЭР зэрызэхашэм и 
хъыбар щызэхэсхым, къыхэз-
дзат: «Дэри дынакIуэ хъуну, 
Ленэ?» - жысIэри. «Сыт щIэ-
мыхъунур? Фэ фхуэдэкъэ 
тхуэ мыгъуэтыр? Дынывэджэ-
ну ди дзэр шыуэ арат, хущIэ-
мыхьэмэ жытIэу», - къыдиты-
жащ жэуап.

«Арамэ, дынокIуэ! - жыс -
Iащ сэри. - УсакIуэ, жылагъуэ 
лэжьакIуэ, хьэрычэтыщIэ 
 Къанкъул Раи нызоджэ».

«Анфиси жетIащи, къыт-
хыхьэну догугъэ». «АтIэ, фIы-
къэ ар!» - сыгуфIащ сэри, зи 
гугъу ищIыр ди лэжьэгъу, 
«Хьэтхэр» романыр зи Iэда-
къэщIэкI Фырэ Анфисэу зэ-
рыщытыр къыщысщIэм.

«Сытми, мис иджы и щIэ-
дзэгъуэкъэ!» хужыпIэну, ды-
щIыхьащ Анфисэрэ сэрэ зи 
гугъу сщIы библиотекэм. 

Зэхуэсыр щекIуэкIыну пэ-
шым дызэрыщIэплъэу, нэп-
лъэгъуэу дызыIущIар гъэ-
щIэгъуэнщ: сатыритI-щыуэ 
щиувыкIа школакIуэ гупым 
хэтхэр зыкърахрэ зэщыгу-
фIыкIыжу ижьымкIэ щытщ. 
ТхуэзанщIэу, тхылъ дапхъэ-
хэм деж (иужьым щыхьэт ды-
зэрытехъуамкIэ, ахэр Адыгэ-
хэм я махуэм хузэхагъэуват) 
Къанкъул Рае щысщ, тIысыпIэ 
хъарзынэ къызэрыхуагъэфэ-
щар нэрылъагъурэ къыщIы-
хьэхэм къахуэтэдж-етIысэхы-
жу. 

СэмэгумкIэ дыплъэмэ, а 
псоми къебэкIыжу, школакIуэ 
гупышхуэ, къыпхуэмыбжын 
хуэдизу, щызэхэсщ, къезы-
шэжьа балигъхэри я гъусэу.

ЗэхэшакIуэр утыку итыххэти, 
дыкъызэрилъагъуу Къанкъу-
лыр здэщыIэмкIэ дишащ. 
Иджы щыри дызэбгъэдэст, 
адыгэ Iэнэ хъурей цIыкIур ди 
пащхьэ къитрэ ди Iэм 
IэщIэлъхэр тетлъхьэ хъууэ. 

Къэбэрдей-Балъкъэрым 
и медицинэ IэнатIэм хэ-
щIыныгъэшхуэ зэригъуэ -
там и хъыбарыр иджыбла-
гъэ ди газетымкIэ фэдгъэ-
щIащ. Чэрим Марат Борис и 
къуэр дунейм зэрехыжар 
зигу щIэмыхьа республи-
кэм ису къыщIэкIынкъым. 
Ар дохутыр Iэзэу зэры-
щытам и мызакъуэу, икIи 
цIыху гущIэгъулыт, жаIэ. 
Абы и гъащIэ псор триу-
хуащ цIыхухэр гъэхъу-
жынымрэ ядэIэпыкъу ным-
рэ.

ДОХУТЫРЫР и зэмани и 
къаруи щысхьыртэкъым, 
псом хуэмыдэу сабий узы -
фэ хэм пэщIэтыным теухуауэ 
ар и гуащIэ зэи еблэжакъым. 

Чэрим Марат медицинэ 
щIэныгъэхэмкIэ кандидатт, 
КъБКъУ-м Сабий узыфэхэм-
кIэ, акушерствэмрэ гинеко-
логиемкIэ и кафедрэм и до-
центт, студент щIэныгъэ кон-
ференцхэр щIэх-щIэхыурэ 
къызэригъэпэщырт. Респуб-
ликэ клиникэ сымаджэщым 
эндоскопиемкIэ и къудамэм 
ар илъэс 30-м щIигъукIэ щы-
лэжьащ, и зэфIэкIымкIэ и 
лэжьэгъухэми щIэблэми 
емы зэшыжу ядэгуашэу. И 
Iуэху бгъэдыхьэкIэр зэпы-
мыууэ зэрыригъэфIакIуэрат 
ар дохутыр Iэзэ, ущиякIуэ 
нэс, Къэбэрдей-Балъкъэрым 
штатым хэмыт и пульмоно -
лог нэхъыщхьэ щIэхъуар…

Чэримыр 1963 гъэм Бахъ-
сэн къалэм къыщалъхуащ. 
1980 - 1986 гъэхэм ар ще-
джащ КъБКъУ-м и медицинэ 
факультетым. ЕджапIэ нэ-
хъыщхьэр къызэриухыу, ар 
ягъэкIуат РСФСР-м Узынша-
гъэр хъумэнымкIэ и минис-
терствэм епха, Педиатрием-
рэ сабий хирургиемкIэ Мос-
ква щIэныгъэ-къэхутакIуэ 

Къэбэрдей-Балъкъэрым ще-
кIуэкIащ шынагъуэншагъэмкIэ 
уры сейпсо тхьэмахуэ зэхуаку 
Iуэхур. Абы хэтащ Iэпщэрызауэ зэ-
хэтымкIэ дуней псом, Урысейм и 
чемпионхэмрэ школакIуэ щэ бжы-
гъэхэмрэ. 

РЕСПУБЛИКЭМ и Къэрал авто-
инспекцэм, полицэм и къудамэм я 
унафэщIхэм, муниципальнэ влас-
тым и лIыкIуэхэм, спортсмен цIэ-
рыIуэхэу Багъ Алий, КIуэкIуэ Му-
хьэмэд, Шыбзыхъуэ Арсен, Къэ-
бард Руслан сымэ сабийхэмрэ 
абыхэм я адэ-анэхэмрэ къыхура-
джащ гъуэгум шынагъуэншэу щы-
зекIуэным хуэгъэпса хабзэм тетыну. 

КъБР-м и Бахъсэн районым хыхьэ 
Дыгулыбгъуей къуажэм дэт курыт 
еджапIэ №7-м а Iуэхум хиубыдэу 
щекIуэкIащ махуэшхуэ зэIущIэ. Абы 
хэтащ ведомствэ, хабзэхъумэ Iэна-
тIэхэм я лIыкIуэхэр, спортсмен цIэ-
рыIуэхэмрэ школакIуэхэмрэ.

Къыхэдгъэщынщи, Iуэху щхьэпэм 
кърихьэлIащ Бахъсэн къалэм и ад-
министрацэм и унафэщIым и япэ 
къуэдзэ Къардэн ФатIимэ, уна-
фэщIым и дэIэпыкъуэгъу Зеущэ 
Хьэмид, егъэджэныгъэмкIэ де-
партаментым и унафэщI Борэн 
 Маринэ, щIыпIэ администрацэм 
 граждан зыхъумэжыныгъэмрэ къы-
зэрымыкIуэ щытыкIэхэмкIэ къуда-

мэм и унафэщI Къуэдз Лелэ, рес-
публикэм Къэрал автоинспекцэм -
кIэ и управленэм и унафэщIым и 
 къалэнхэр пIалъэкIэ зыгъэзащIэ, 
полицэм и полковник Сухорученкэ 
Дмитрий, Урысей МВД-м и Бахъсэн 
къудамэм и унафэщI, полицэм и 
полковник Хэжь Аслъэнбий, район 
Къэрал автоинспекцэм и унафэщI, 
полицэм и подполковник ШащIэ 
Алим, грэпплингымкIэ, джиу-джит-
сумкIэ дунейпсо, урысей зэпеуэхэм 
мызэ-мытIэу щытекIуа, АСА лигэм и 

чемпион Багъ Алий, Урысейм грэпп-
лингымкIэ и чемпион, АСА лигэм и 
чемпион КIуэкIуэ Мухьэмэд, «АСА 
YoungEagles» лигэм и чемпион 
Шыбзыхъуэ Арсен, Iэпщэрыбанэ зэ-
хэтымкIэ бэнакIуэхэр зыгъэхьэзыр 
Къэбард Руслан.

ХьэщIэхэм къыхагъэщащ къыт-
щIэхъуэ щIэблэр щIэныгъэ ябгъэ-
дэлъу, хабзэм тету гъэсэнымкIэ 
 ирагъэкIуэкI Iуэхум мыхьэнэшхуэ 
зэриIэр. 

Хэжь Хьэсэнбий жиIащ мы Iуэху 

щхьэпэр къезыхьэжьахэм зыщIа-
гъэкъуэну зэрыхьэзырыр. АдэкIэ 
абы фIыщIэ тхылъхэр яритащ щIэб-
лэр хабзэм тету, гъуэгум шына-
гъуэншэу щызекIуэу егъэсэным 
хэлъхьэныгъэшхуэ хуэзыщIа, щIы-
пIэ унафэр зегъэкIуэнымкIэ Iэна-
тIэм и лIыкIуэхэмрэ егъэджа кIуэ-
хэмрэ. 

- Фэ фщыщ дэтхэнэми и мурад -
хэр иIэжщ, балигъ фыхъуу щIэны-
гъэ зэвгъэгъуэтыну икIи къыхэфха 
IэщIагъэм фрилэжьэну, ауэ къе мы-
зэгъ зы лъэбакъуэ чыным, гъуэгум 
зэрыщызекIуэ хабзэр къызэ пыу-
дыным фи хъуэпсапIэхэр къызэтри-
къутэнкIэ мэхъу. Гъуэгум набдзэгуб-
дзаплъэу фыщыщыт, - жаIащ спорт-
сменхэм. 

АдэкIэ къызэхуэсахэм я гукъы-
дэжыр къаIэтащ спортсмен цIэры-
Iуэхэм зыхъумэжынымкIэ я мас тер-
классхэм, тематикэ викторинэхэм, 
школым и хореографие гупым, 
ПДД-м теухуа уэрэдхэмрэ усэхэмрэ 
едэIуащ. 

Махуэшхуэ зэхыхьэм кърихьэлIа 
дэтхэнэми Iуэху щхьэпэм и кIэу -
хым иратащ абы и къызэ гъэ-
пэщакIуэхэм къабгъэдэкI, жэщым 
уэздыгъэ нэху тридзэмэ къаблэ 
цIыкIуфэкIу хэр икIи сурэтхэр 
зытрагъэхащ. 

БАХЪСЭН Азэмэт.

УзыIэпызышэ зэхэшэ

Зытраухуа зэманым зэры-
фIигъэкIа щымыIэу, Безыр 
Ленэ зэIущIэм щIригъэдзащ. 

И егъэкIуэкIыкIэм нэхъыщ-
хьэу хэлъар пэшым дыщы-
щIыхьэм сэмэгумкIэ щиувы-
кIа, япэу дызыIуплъа шко-
лакIуэ гупым хэтхэм, щхьэж 
зэрызыхуигъэхьэзыра и 
 лъэ ныкъуэкIэ, и зэфIэкI къы-
зэ рыщигъэлъэгъуарщ. Зи 
ныбжь кIэ зэхуэмыдэ сабий -
хэр уси къеджащ, уэрэди 
жаIащ, 17 - 18 лIэщIыгъуэхэм 
псэуа адыгэ гупсысакIуэшхуэ 
Къэзано -къуэ Жэбагъы и 
 псалъэ Iущ хэри зэхыдагъэ-
хащ. Къинэ мы щIауэ, утыкум 
тIурытIуи я  закъуэуи зыщызы-
гъэзахэри къахэкIащ, адыгэ 
фащэ екIу кIэ зэщыхуэпыкIарэ 
къэфэкIэ дахи дагъэлъа-                
гъуу. 

Сытми, езы цIыкIухэми я 
зыкъэгъэлъэгъуэкIэм кIуэ 
пэт ми нэхъ удрагъэхьэхыу, Iэ-
сэлъасагъэ зэрахэлъыр къы-
дагъэлъагъуу утыкур ягъэб-
жьыфIащ, пэшым щы зэ-
хуэсахэм ди нэжэгужагъэми 
хэпщIыкIыу къыхагъэхъуащ. 

А махуэм зи зэфIэкI зы-
гъэлъэгъуа школакIуэхэм гуп 

зэхэшэу яIар мыбы хуэдэ 
Iуэхухэм зэрехъулIэмкIэ куэ-
дым фIы и лъэныкъуэкIэ          
къацIыхуа, Налшык дэт 
курыт школ №13-м адыгэб-
зэр ще зыгъэдж Ды щэкI Со-
нящ. А бзылъхугъэр а махуэ-
ми зэ рыхузэфIэкIкIэ кIэ-
лъыплъащ и нэIэ зытет 
цIыкIухэр утыкум зэгъэкIуауэ 
зэрыщызэде кIуэкIам. ЩIа-
мыдзэ ипи, щы зэпагъэухэм 
дежи, щIызэ хыхьа Iуэхум - 
Адыгэ хэм я  махуэм - хуэгъэ-
зауэ псалъэ дахэ зэрыщы-
жиIари къыхэгъэщыпхъэу 
къыдолъытэ. ЩIэ сахэм тщы-
щу зыгуэр къыщыпсалъэкIэ, 
пэ шы шхуэм бадзэ щымы-
дымым хуэдэти, ари дызы-
гъэгуфIэт… 

Ди псэлъэгъухэр

ЗэIущIэм зэрызыхуагъэ хьэ-
зыра щIыкIэм теухуауэ пса-
лъитI-щы къыджиIэну де-
лъэIуащ абы и зэхэшакIуэ 
 Безыр Ленэ: 

- Нобэ дызыхэвгъэплъам 
щIэ дзапIэ хуэхъуам и гугъу 
къытхуэщIыт.

- Япэхэми хуэдэу, ноби ди 

деж къэкIуащ Налшык дэт 
курыт школ №11, 13, 15-хэм 
щеджэ цIыкIухэмрэ абыхэм я 
гъэсакIуэ-егъэджакIуэхэмрэ. 
- Адыгэхэм я махуэм иред-
гъэхьэлIа зэ хыхьэм, фэри гу 
зэрылъыфтащи, ди лъэпкъым 
щыщу  дунейпсо щэнхабзэм, 
щIэныгъэм, гъащIэм и унэ-
тIыныгъэ зэмылIэужьыгъуэ-
хэм хэлъ хьэныгъэфI хуэзы-
щIахэм я  гугъу щытщIащ, ди 
щэнхабзэм, тхыдэм ехьэлIа 
напэ кIуэцIхэми дыщытеп сэ-
лъы хьащ. 

- Пэжщ, Ленэ. А Iуэхугъуэ-
хэм ятеухуа дапхъэхэр зэры-
зэхэвгъэува щIыкIэри до-
гъэщIагъуэ. 

- Адыгэбзэмрэ адыгэ ли-
тературэмрэ фIыуэ зылъагъу-
хэм папщIэ «Гум и макъ» 
зыфIэтща клубым хэтхэм 
Адыгэхэм ди махуэм хуэд-
гъэфэща дапхъэхэр къызэд-
гъэпэщащ, еджакIуэ цIыкIу-
хэми, студентхэми, арыххэу ди 
деж къыщIыхьэхэми зрагъэ-
лъагъуфын хуэдэу. «Адыгэ хэр: 
дыгъуасэ, нобэ, пщэдей» 
зыфIэтща тегъэувапIэр Iыхьи-
щу: «Къэрал, по литикэ лэжьа-
кIуэхэр», «Адыгэ тхакIуэхэр», 

КъБР-м щыIэ МВД-м и Къэрал автоинс-
пекцэм и управленэм къыIэрыхьащ Iуащ-
хьэмахуэ районым и Гъуэгу плъыр къулы-
къум и экипажым хуэгъэпса фIыщIэ, Моск-
ва къалэм щыщхэм къабгъэдэкIыу. 

АР зи IэдакъэщIэкI цIыхубзым и псалъэ-
хэмкIэ, щхьэгъусэр щIыгъуу Къэбэрдей- 
Балъкъэрым зыщагъэпсэхурти, унагъуэм и 
тхьэмадэр къыщалъхуа махуэм республи -
кэм и щIыпIэ нэхъ телъыджэхэм я нэхъыщхьэ 
Iуащхьэмахуэ бгым зыщаплъыхьыну мурад 
ящIащ.

Гъуэгум здытетым цIыхухъур къызэIыхьэ-
ри, гъуэгубгъум деж къыщыувыIащ, да-
къикъэ зыбжанэ дэкIри ар къэмэхащ. ЦIы -
хубз  пIейтеям ДПС-м и автомашинэ блэ -      
жыр  къыщилъагъум, къадэIэпыкъуну  къри-   
джащ. 

Урысей МВД-м и Къэрал автоинспекцэм и 
къудамэу Iуащхьэмахуэ районым щыIэм и 
лэжьакIуэхэу полицэм и лейтенант нэхъыжь 
Меладзе Раминрэ полицэм и лейтенант 
 нэхъыщIэ Беткараев Маратрэ цIыхухъур 
рулым къыдахри, къыбгъурыт тIысыпIэмкIэ 
ягъэ Iэпхъуащ. Рамин рулым дэтIысхьэри, 
хьэ щIэхэр Эльбрус дэт сымаджэщым нагъэ -
сащ. Илъэс 74-рэ зи ныбжь цIыхухъум ме-
дицинэ дэIэпыкъуныгъэ къратащ, и давленэ 
дэуеяр зэтрагъэувэжащ. 

«ФIыщIэшхуэ яхудощI полицэм и лэжьа -
кIуэ цIыхугъэшхуэ зыхэлъхэм, я IэщIагъэм 
зэрыхуэIэижьыр щытыкIэ гугъум къыщы-
зыгъэлъэгъуахэм. ПщIэ къыфхуэзыщI Мис-
никовхэ я унагъуэр» псалъэхэмкIэ еух фIы -
щIэ тхыгъэр.

УАРДОКЪУЭ  Женя.

Налшык и кхъухьлъатэ 
телъэтыкIыпIэм деж Iэта-
уэ иджыблагъэ къыщра-
гъэблэгъэжащ Сербием 
бэнэкIэ хуитымкIэ ще-
кIуэкIа дунейпсо чемпио-
натым дыщэ медаль 
къыщызыхьа Мусукаев 
Исмэхьил. 

ЩIАЛЭМ и адэ-анэм, 
Iыхьлыхэм, благъэхэм, 
ныб жьэгъухэм я гуфIэ -
гъуэр даIыгъыну абы къри-
хьэлIащ Къэбэрдей-Балъ-
къэрым спортымкIэ и ми-
нистр Хьэсанэ Ислъам, 
щIалэгъуалэ IуэхухэмкIэ 
министр Лу Азэмэт, Нал-
шык къалэм и админист-
рацэм и Iэтащхьэ Ахъуэхъу 
Таймураз сымэ. Ахэр гуа-
пэу ехъуэхъуащ спортсмен 
цIэрыIуэм икIи къыхагъэ-
щащ Исмэхьил и ехъулIэ-
ныгъэм республикэм и 
цIыхухэм я дежкIэ мы хьэ-
нэшхуэ зэриIэр, Сербием 
абы къыщихьа текIуэны-
гъэр абы и иужьрейуэ зэ-
рыщымытми шэч къзэры-
трамыхьэр икIи нэхъ иныж-
хэр къыкIэлъыкIуэнуи зэ-
рыщыгугъыр.

Апхуэдэуи я ныбжьэгъум 
гуапэу IущIащ Олимп джэ-
гухэм я чемпионхэу Хъущт 
Аслъэнбэчрэ Мудрэн Бес-
лъэнрэ, дзюдомкIэ дуней-
псо чемпионатым и призер 
Анаев Аслъэн, уэрэд жы Iа-
кIуэ цIэрыIуэ Текуев Амур, 
Холамханов Кязим сымэ, 
щIалэм и зэфIэкIым щы-
гуфIыкI нэгъуэщI цIыху 
 куэди. ХьэщIэхэм яхэтащ 
Къэрэшей-Шэрджэсым, 
Дагъыстэным, нэгъуэщI 
щIы пIэхэми къикIахэр. 

Мусукаев Исмэхьил фIы-
щIэшхуэ яхуищIащ рес-
публикэм и Iэтащхьэ КIуэ-
кIуэ Казбек, тренерхэм, 

«Победа» (Хасавюрт) - 
«Спартак-Налшык» (Нал-
шык) - 3:1 (3:1). Каспийск и 
«Анжи Арена» стадионым. 
ФокIадэм и 23-м. 

Судьяхэр: Набокэ (Крас-
нодар), Головченкэ Р. (Дон 
Iус Ростов), Головченкэ А. 
(Дон Iус Ростов). 

«Победа»: Султаналиев, 
Эльмурзаев, Жигэ, Байсан-
гуров (Манапов, 63), Ха с-
булатов (Вагабов, 79), Кур-
банов, Майсултанов, Кери-
мов (Курбанов, 83), Вага-
бов, Салимов (Махмудов, 
64), Сальников (Магоме-
дов, 68). 

«Спартак-Налшык»: Къу-
мыкъу, Далиев, КIэдыкIуей 
(Блий, 77), Березов, Гъуэгу-
зокъуэ, Хьэшыр (к), Торосян 
(ХьэцIыкIу, 66,) Масленни-
ков, Топурие, Селяев ( Мэ-
къуауэ, 59), ЛIуп. 

Топхэр дагъэкIащ: Селя-
евым, 4 (1:0), Майсултано-
вым, 15 (1:1), Курбановым, 
19 (2:1), Майсултановым,          
34 (3:1).

Дагъуэ къыхуащIащ: 
Май султановым, Торосян. 

НАЛШЫК и «Спартак»-р 
хьэщIапIэ щыIэу зыдэджэ-
гуа командэм турнир таб-
лицэм и иужь дыдэ увыпIэр 
иIыгът, и иужьрей джэгу-
гъуитхури ирагъэхьат. Абы 
къыхэкIыу гугъэфIхэр ди -
Iэт налшыкдэсхэм текIуэны-
гъэ яIэу къагъэзэжыну. 
Фут болым фIыуэ хэзы-
щIыкIхэм, абы кIэлъыплъ-
хэм къызэралъытэмкIи, 
хьэ щIэхэр тыншу текIуэн 
 хуейт. 

ЗэIущIэм и еплIанэ да-
къикъэм Селяев Амырхъан 

«Щэнхабзэмрэ гъуазджэмрэ» 
псалъэхэмкIэ зэщхьэщытхащ. 
ЕтIуанэр «Лъэпкъым хуэфащэ 
бзылъ хугъэ» жыхуиIэрщ. Ар дэ 
тедухуащ КъБР-м щIэныгъэ-
хэмкIэ щIыхь зиIэ и лэжьакIуэ, 
филологие щIэныгъэхэмкIэ 
доктор, адыгэ узэщIакIуэхэм 
ятеухуа тхы лъыр зи Iэда-
къэщIэкI Хьэщ хъуэжь Рае 
къы зэралъхурэ илъэс 90 зэ-
рыхъуам. Ещанэ дапхъэр 
иредгъэхьэлIащ уса кIуэ, ли-
тературэдж Iэзэ Къэ жэр Хьэ-
мид къызэралъху рэ илъэс 
 85-рэ зэрырикъуам. Интер не-
тым къыщызэIутха напэ-
кIуэцIми абыхэм ятеду хуа 
 материалхэр къитлъхьащ. 

ЕкIуэкIа Iуэхур къызэры-
щыхъуам тедгъэпсэлъыхьыну 
дэ зэIущIэ нэужьым зыхуэд-
гъэзащ «Шыхулъагъуэ» ли-
тературэ зэгухьэныгъэм хэт, 
усакIуэ, жылагъуэ лэжьакIуэ, 
хьэрычэтыщIэ Къанкъул Рае: 

- Мы IуэхущIапIэм щызэ-
хашэ зэхыхьэхэм ящыщу 
илъэс ныкъуэ ипэкIэ ирагъэ-
кIуэкIам, Адыгэ тхыбзэм и 
 махуэм ирырагъэхьэлIам, 
уэ ри сэри дызэдыхэтат. 
Иджы рейм и зэхэшэкIэр ад-
рейм сыткIэ къыщхьэ щы-
кIыу къэп лъытэрэ?

- Нобэрейр нэхъри нэхъ 
 зэгъэкIуауэ ирагъэкIуэкIауэ 
собж. Сыт щхьэкIэ жыпIэмэ, 
мыбдежым цIыкIухэр усэ 
 къыщеджащ, псалъэжьхэр, 
псынщIэрыпсалъэхэр, уэрэд-
хэр щыжаIащ, сабийхэм я 
зэфIэкIыр, бзэм зэрыхуэ шэ-
рыуэр къыщагъэлъэгъуащ. 
ЕгъэджакIуэхэри узэщIарэ 
гъэхуауэ сабийхэм зэрадэ ла-
жьэм нэхъри щыхьэт дыте-
хъуащ.

- И егъэкIуэкIыкIэр нэхъри 
егъэфIэкIуэным хуэгъэзауэ 
сыт дыщIагъужамэ нэхъ 
 къэпщтэнт, Рае?

- Зыкъыщызыгъэлъэгъуа-
хэм я утыку итыкIэр, адыгэб-
зэм я гъэIукIэр къазэрыщы-
хъуа-сытхэм я гугъу щащIу, 
адрей курыт еджапIэхэм 
 къикIа цIыкIухэри къыщыз-
гъэпсэлъэнт. Дауэ хъуми, 
зэхыхьэм и зэхэшэкIэм сы-
щыгуфIыкIащ. И къызэгъэпэ-
щакIуэри а Iуэхум зэрыхуэ-
Iэзэр нэхъри ди фIэщ хъуащ. 
Адыгэбзэм езы цIыкIухэр зэ-
рыхущытыр, ар нэхъыфIу 
зэрызрагъэщIэ ным зэрыху-
щIэкъур дагъэ лъэгъуащ... 

Зыгъэхьэзырар
КЪУМАХУЭ  Аслъэнщ.

Дохутыр  Iэзэт, 
ущиякIуэ  нэст

 институтым и педиатрие 
 къудамэм. Апхуэдэуи, орди-
натурэм щIэсу, абы и щIэны-
гъэм щыхигъэхъуащ Сечено-
вым и цIэр зезыхьэ Япэ Мос-
ква къэрал медицинэ инсти-
тутым сабий узыфэхэмкIэ и 
клиникэм и эндоскопие ла-
бораторэм. Ар пульмоно-
логыу щылэжьащ Москва 
 педиатриемкIэ и институтым. 
Чэрим Марат и кандидат лэ-
жьыгъэр аспирантурэр къи-
мыух щIыкIэ пхигъэкIат. Абы 
щыгъуэм ар илъэс 27-рэ 
 хъууэ арат. Къыщалъхуа щIы-
налъэм къигъэзэжри, абы и 
гъащIэри и гуащIэри зытриу-
хуар, зэрыжытIауэ, цIыхухэм 
я узыншагъэм хуэсакъы-
нырщ. 

Абы къыхуагъэфэщащ 
 КъБР-м Узыншагъэр хъумэ-
нымкIэ и министерствэм, 
Рес публикэ сабий клиникэ 
сымаджэщым я щIыхь тхылъ-
хэр. И Iэзагъыр куэд щIауэ 
 къалъытами, езым щхьэх 
имыIэу зэпымыууэ и къэу-
хьым зэрыхигъэхъуэным 
иужь итт, пульмонологиемрэ 
педиатриемрэ ехьэлIауэ 
 урысейпсо, дунейпсо кон-
ференцхэмрэ зэхуэсхэмрэ 
щIэх-щIэхыурэ кIуэрт. Чэри-
мым газетхэм къытригъэ дза 
и тхыгъэхэм тыншу, цIыхухэм 
нэхъ къазэрыгуры Iуэну бзэкIэ 
щызэпкърихырт аллергием-
рэ тхьэмбыл узы фэхэмрэ 
ехьэлIауэ гу зылъы тапхъэхэр, 
цIыхухэр зыхуэсакъыжын па-
пщIэ ящIапхъэ хэр. Ди жагъуэ 
зэрыхъунщи, ар фокIадэм и 
1-м дунейм ехыжащ. 

Дохутыр Iэзэм ипхъу Тами-
лэ къыхегъэщ ар зэпымыууэ 
и IэщIагъэм зэрырипсэуар. 
Абы жеIэ: «Жып телефонхэр 
къежьэхункIэ, ди унэм щIэ-
тым ди адэм зэи дригъэIуса-
къым, «сымаджэщым къыс-
хуейуэ сытым дежи къра-

Чемпионыр кърагъэблэгъэж

хьэрычэтыщIэхэм, спортым 
ди хьэххэм. 

«Апхуэдэу жыджэру фы-
къызэрыздэщIаращ къару 
къызэзытар, си лъэр нэхъри 
жан схуэзыщIар. Си му-
радщ си текIуэныгъэхэмкIэ 
иджыри куэдрэ фызгъэгу-
фIэну, етIанэгъэ Париж 
щекIуэкIыну гъэмахуэ 
Олимп джэгухэм я меда-
лыр къэсхьыну», - къыхи-
гъэщащ чемпионым.

Мусукаев Исмэхьил и 
дыщэ медалым щыгуфIыкI-
ри, абы тыгъэ хуащIащ ма-
шинэ псынщIэу «БМВ»-рэ 
«Нива»-рэ, фэтэр, ахъшэу 

Бжыгъэр  къызэIуахами...
«Победа»-м топыр щахуди-
гъэкIам, Iуэхур апхуэдэу 
къы щIэкIын ди гугъащ. 
АрщхьэкIэ, щытыкIэм ды-
зы пэмыплъауэ зыкъызэ-
ридзэкIащ. Хэгъэрейхэм 
зызэщIакъуэжри, зэкIэлъ-
хьэпыту топитI ди гъуэм 
къыдагъэкIащ. ЯпэщIыкIэ, 
«Победа»-м и гъуащхьэ-
хъумэныкъуэ Майсултано-
вым зэIущIэм и бжыгъэр 
зэхуэдэ ищIыжащ. Абы 
къы кIэлъыкIуэу гъуащхьэ-
хъумэ Курбановым 19-нэ 
дакъикъэм и командэр япэ 
иригъэщащ. Налшыкдэс-
хэм зэIущIэм и бжыгъэр 
зэрызэрахъуэкIыжын Iэмал 
къахуэмыгъуэтурэ хэгъэ-
рей хэм иджыри зы топ ди 
гъуэм къытхудагъэкIащ - 
ещанэ топри зейр Майсул-
тановырщ. ЗэIущIэм и япэ 
Iыхьэм и бжыгъэр 3:1-уэ иу-
хащ. 

Футболистхэм загъэп сэ-
хуу топджэгу губгъуэм къи-
хьэжа нэужь «Победа»-м 

иджыри Iэмал зыбжанэ 
иIащ бжыгъэр нэхъри 
 игъэбэгъуэну, арщхьэкIэ 
зэм ди гъуащхьэтет Къу-
мыкъум топым Iэзэу къри-
гъэгъэзащ, зэм хьэрхуэ-
рэгъухэр блэукIащ. Ко-
мандитIри хущIэкъуащ 
 зэIущIэм и бжыгъэр зэ ра-
хъуэкIыну, ауэ къикIа щыIэ-
къым.

ФокIадэм и 23 - 24-хэм 
Урысей Федерацэм футбо-
лымкIэ и етIуанэ лигэм и 
«Б» дивизионым и етIуанэ 
гупым щекIуэкIа адрей зэ-
IущIэхэр мыпхуэдэ бжы-
гъэкIэ иухащ: «Динамо-2» - 
«Алание-2» - 0:0, «Мэшы-
къуэ-КМВ» - «Легион» - 
0:1.

КъыкIэлъыкIуэ джэгу-
гъуэр «Спартак-Налшык»-м 
жэпуэгъуэм и 1-м иригъэ-
кIуэкIынущ. А махуэм абы 
къригъэблэгъэнущ Астра-
хань и командэр. 

БЭТОКЪУЭ Албэч. 

 Урысей Федерацэм футболымкIэ и етIуанэ лигэм и «Б» 
дивизионым и етIуанэ гупым зэхьэзэхуэр зэрыщекIуэкIыр

Дж.

10
10
9
9
10
9
9

Къ.

8
5
4
4
2
2
1

З.

0
3
2
2
5
0
2

Т.

19-8
15-7
15-10
12-11
9-10
8-17
11-26

О.

24
18
14
14
11
6
5

ФI.

2
1
3
4
3
7
6

Командэхэр

1. «Мэшыкъуэ-КМВ»
2. «Легион» 
3. «Астрахань»
4. «Спартак-Налшык»
5. «Динамо-2» 
6. «Победа» 
7. «Алания-2» 

Шынагъуэншагъэр  нэхъыщхьэщ

сом мелуаних, нэгъуэщI-
хэри. 

ЩIалэр щыбанэр кило-
грамм 65-рэ зи хьэлъахэм        
я дежщ икIи а гупым хэтхэм 
я рейтингым япэ увыпIэр 
щиIыгъщ. Иджы екIуэкIа 
чемпионатым и кIэух зэ-
пэщIэтыныгъэм ар 11:0-у 
щы текIуащ Пуэртэ-Рикэ 
щыщ Риверэ Себастьян.

2019 гъэм щегъэжьауэ 
Мусукаевыр Венгрием и 
ныпым щIэтщ икIи абы и ко-
мандэ къыхэхам хэту а 
къэралым и щIыхьыр спорт 
утыкушхуэхэм щехъумэ.

БЭТОКЪУЭ Албэч. 

Дэтхэнэми - илъэситI
Хамэ къэрал цIыхухэр Урысей Федерацэм хабзэм 

 къемызэгъыу щыIэныр къызэгъэпэщыным пыщIа 
гупым ялэжь хабзэншагъэр Урысей ФСБ-м и управленэу 
КъБР-м щыIэм, КъБР-м щыIэ МВД-м я лэжьакIуэхэм 
къэлъыхъуэныгъэхэр ирагъэкIуэкIыу къызэпаудащ. 

Iуащхьэмахуэ район судым къару зыгъуэта и унафэм 
ипкъ иткIэ Моллаев Р.С., Шарипов К.Ф. къалъытащ УФ-м и 
УК-м и 322.1-нэ статьям и 2-нэ Iыхьэм и «а» пунктым 
къыщыхьа щIэпхъаджагъэр ялэжьауэ икIи дэтхэнэми 
илъэситI тралъхьащ. 

ЕтIуанэу къыщIэхуащ
Урысей ФСБ-м и управленэу КъБР-м щыIэм и 

лэжьакIуэхэм, Урысей МВД-м и Управленэ нэхъыщхьэу 
КИФЩI-м щыIэм и «Э» центрым щIыгъуу экстремизмэм 
пэщIэт Iуэхухэр ирагъэкIуэкIыу къызэпаудащ налшык-
дэс Жабоев Б.М. Урысей Федерацэм IэщэкIэ ЗэщIэузэда 
и Къарухэр гъэпудыным ехьэлIауэ зэрихьэ щIэпхъаджа-
гъэр. 

Зи гугъу тщIы цIыхур нэхъапэми административнэ 
 жэуапым ирашэлIат УФ-м и КоАП-м и 20.3.3 статьям и 1-нэ 
Iыхьэм ипкъ иткIэ, арщхьэкIэ, 2023 гъэм и накъыгъэм 
къытригъэзэжри, социальнэ сетхэм язым хэIущIыIу 
щищIащ УФ-м IэщэкIэ ЗэщIэузэда и Къарухэм я пщIэр 
 зыгъэлъахъшэ хъыбархэр. 

Налшык къалэ судым къару зыгъуэта и унафэм ипкъ ит-
кIэ, Жабоев Б.М. къуаншэу къалъытащ УФ-м и УК-м и 
280.3-нэ статьям и 1-нэ Iыхьэм къыщыхьа щIэпхъаджа-
гъэмкIэ икIи условнэу зы илъэс тралъхьащ. 

Зыгъэхьэзырар  ДЫГУЛЫБГЪУ Жантинэщ.

щIыкIынкIэ хъунущ», - жи-
Iэрти. Дэри къыдгурыIуэрт 
абы и чэзум зыкъыпамы-
щIэфмэ, сабий сымаджэ 
гуэр дэIэпыкъуэгъуншэу къэ-
нэнкIэ зэрыхъунур. Ди адэр 
хьэзырт жэщ-махуэ имыIэу, 
зыгъэпсэхугъуэщ е гуфIэгъуэ 
махуэшхуэщ жимыIэу, абы и 
деж къызэрыпсалъэу лэ-
жьапIэм кIуэну. Зигъэпсэхун 
папщIэ, пIалъэ кIыхькIэ зэ-
гуэр зыкъригъэутIыпщауи 
къыс хуэщIэжыркъым».

Чэрим Марат езыр сыма-
джэ щыхъуами, и IэщIагъэр 
IэщIыб ищIакъым. Шы щхьэ-
уIу мазэу, абы хъыбар къра-
гъэщIащ зы илъэс фIэкIа 
 мыхъуа сабийм и тхьэмбыл 
къуэпсхэм зыгуэрхэр ирихьа-
уэ къызэрыхуашар. Ар асы-
хьэту сымаджэщым нэсащ. 
Операцэр сыхьэтищкIэ екIуэ-
кIат. Абы щыгъуэм, Тамилэ 
къызэрыхигъэщымкIэ, езым 
апхуэдиз зэманкIэ къикIу-
хьыну къытехьэлъэрт. ИтIани 
абы къарууэ иIэр зыхилъ-
хьэри, сабийр къригъэлащ. 

«Педиатрие IэщIагъэр къы-
щыхэсхым щапхъэрэ гъуа-
зэрэ схуэхъуар Чэрим Ма-
ратщ. УнэтIакIуэ, ущиякIуэ 
нэст, чэнджэщкIэ зыбгъэ-
дыхьэ цIыхут», - къыхагъэщ 
дохутыр Iэзэр нобэ ягу къы-
щагъэкIыжкIэ.

БАГЪЭТЫР  Луизэ.

Сурэтыр  Къарей Элинэ  
трихащ.

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарьым и къуэ-
дзэ ДыщэкI Соня, корректорхэу 
Инэ ро къуэ Азэмэт (1, 3-нэ нап.), 
Нэужьокъуэ Заирэ   (2, 4-нэ нап.), 
корректорхэм я дэIэпы къуэгъу Ел-
мэс ФатIимэ. 

КомпьютеркIэ газетым и теп лъэр 
ящIащ Дол Маринэ, Мэл ба хъуэ 
Анжелэ.

Сурэтхэм елэ жьар Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Кхъужьыр IэфIщ, 
узыншагъэмкIи сэбэпщ

Зы лIыжь, щхьэл къызди-
кIыжым, дэшыгъуэ задэ 
ири хьэлIэри, къуэм къыдэ-
нащ – витIым къыдаша-
къым. ЛIыжьыр къуэм къы-
дэнауэ, зы шу кърихьэлIащ. 
Шур епсыхащ, гуфэ кIапи-
тIыр иубыдри, вым къы-
деIащ: гур къуэм къыди-
шащ. 

- Сыкъэплъэгъуакъым, ус-
лъагъужакъым, тхьэмадэ, - 
жери шур шэсыжащ. ЛIы-
жьыр, гублащхьэм дэтIыс-
хьэжри, къуажэм дыхьэ-
жащ.

- Вым къыдимышар лIым 
къыдишащ, - жери, лIыжьым 
шум и хъыбарыр жылэм яхи-
хьэжащ. Шум и хъыбарыр 
ХьэтIохъущокъуэпщым деж 
нэсащ. АпхуэдэлI куэд щIауэ 
лъыхъуэрт пщыр. ЛIыжьыр 
пщым ириджащ. 

- Сыт и шыфэлIыфэ шум, 
хэтхэ ящыщ? – къеупщIащ 
пщыр лIыжьым. 

- Зыщыщыр къызжиIа-
къым, шытхъуэ кIагуэ тесщ, 
- жиIащ лIыжьым.

ХьэтIохъущокъуэм цIыху 
иригъэжьащ:

- Шытхъуэ кIагуэр къэв-
гъуэ ти къэфху, - жери. 

Шытхъуэ кIагуэр зыхэт 
шыбз гуартэм ирихьэлIэри, 
шытхъуэ кIагуэр къыхахуащ. 
Пщым ищIэрт шытхъуэ кIа-
гуэм лIыр къызэры кIэ-
лъыкIуэнур. Къуалэ и къуэ 
СозрыхьэкIэ зэджэрт шыр 
зейр. 

Къуалэ и къуэ Созрыхьэ 
зэрыпелуаныр зэхихат Хьэ-
тIохъущокъуэм, къыхуэу мы-
сыртэкъым армыхъу. Хи-
гъэзыхьри, къиумысыху, 
 Къуалэ и къуэ Созрыхьэ 
иутIыпщакъым ХьэтIохъу-

Мэкъо Миланэ пщащэ 
набдзэгубдзап лъэщ, зэчи-
ифIэщ, гъуазджэм дехьэх. 
Сытым дежи и гур мэ-
хъуапсэ дахагъэ гуэрхэр 
ищIыну, дыкъэзыухъуреихь 
дунейм махуэ къэс те-
лъыджэ къыхелъагъукIыф. 
ЩIы уэп сым теплъэ гуэрхэм 
гу лъитэнщи, ар икIэ щIы-
пIэкIэ сурэту ищIынщ, лентI 
зэ мыфэгъу хэмкIэ удз гъэ-
гъауэ чэтэ ным трищIы-
хьынщ, е хьэ пIацIэ щыгъэ-
кIэ тхьэгъурэ Iэлъыну иб лэ-
жынщ. Сурэт щIыным щы-
дихьэхам етIуанэ классым 
ще джэу арат. Миланэ 
илъэс зыбжанэкIэ щеджащ 
гъуазджэмкIэ шко лым, 
Къэзанокъуэ Жэбагъы и 
цIэр зезыхьэм, Гацолаевэ 
Светланэ и деж зыщигъэ-
сащ. Абы къыдэкIуэу, 

ЦIыкIухэ, дощIэ - фэ мультфильмхэм фе-
плъын ффIэфIщ. Абыхэм фыгупсысэфу, 
Iеймрэ фIымрэ зэхэвгъэкIрэ фIым фрителъ-
хьэу, гуапагъэ фи гум илъу фагъасэ. Языны-
къуэхэм фагъэдыхьэшх, яхэтщ мащIэу 
фызыгъэнэщхъеи. 

Ауэ фэ фщIэрэ, мультфильмхэр занщIэу 
тыншу зэрытрамыхар, атIэ абы епха щIэны-
гъэмрэ ехъулIэныгъэхэмрэ лъэбакъуэ-лъэ-
бакъуэурэ зэрызэпыувар?! Пэжщ, мульт-
фильмхэм тхыдэ яIэщ. 

Мультфильм техыным къыгуэхыпIэ имыIэу 
епха анимацэ къыфIэщIыныгъэ жыхуэтIэр 
япэ дыдэу къигупсысащ Франджым щыщ 
Рогет Пауль. Iуэхугъуэр къыщыхъуар 1828 
гъэрщ. Абы папщIэ Рогет къигъэсэбэпащ зы 
лъэныкъуэмкIэ бзу сурэт, адреймкIэ бзу  хъар 
къыщыгъэлъэгъуа диск. Дискыр ягъэ кIэ-
рахъуэрти, мультфильмым еплъхэм къыфIа-
гъэщIырт бзур хъарым ису.

Мультфильмхэм нэхъри заужьауэ щытащ 
IэщIагъэлI Эдисон Томас проекторрэ сурэт 
зэрытрах камерэрэ къигупсыса нэужь. 1906 
гъэм Стюарт трихащ мультфильм кIэщI. Абы 
папщIэ Блэктон мелкIэ сурэт ищIурэ сурэт 
трихырт, сурэт триха нэужь тригъэкIыжырти, 
нэгъуэщI ищIырт. Апхуэдэурэ куэд ищIын 
 хуей хъурт.

Анимацэм и Iуэхум хэлъхьэныгъэшхуэ 
 хуищIащ Дисней Уолт. 1923 гъэм абы «Алисэ 
- мультипликацэхэм я дунейм» мультфиль-
мыр, 1928 гъэм - Микки Маус теухуар къы-
дигъэ кIащ. 

Америкэм нэмыщI, а зэманым анимацэм 
зы щиужьырт Япониеми. 1917 гъэм абы 
къыщыунэхуащ зы дакъикъэм щегъэжьауэ 

да къикъитхум нэс фIэкIа мыхъуу трах мульт-
фильмхэр. 1933 гъэм анимацэ студием япэу 
щытрахауэ щытащ макъ зыщIэт мульт-
фильм.

Урысей анимацэм и зэхэублакIуэу щытащ 
оператор, сурэтыщI Старевич Владислав. 
1910 гъэм абы къигупсысащ гуащэхэр зыхэт 
анимацэ фильм. Графикэм тет анимацэ фи-
льмыр Урысейм къыщыунэхуащ 1924 гъэм. 
СурэтыщIхэу Бушкин Александррэ Иванов 
Александррэ тхылъымпIэ Iувым къыхабзыкI 
сурэтхэр зи лъабжьэмкIэ теплъэ дахэхэр 
къыщызэгъэпэща абдж стIолым тра гъап-
щIэу рэ мультфильм трахырт. 1936 гъэм 
«Союз мультфильм» студиер къэунэхуащ. 
Япэ дыдэу къэралым мультфильм щхъуэ-
кIэп  лъыкIэхэр щытрахыф хъуащ. 1969 гъэм 
«Ну, погоди!» мультфильм цIэрыIуэр къы дэ-
кIащ.

1983 гъэм поляк Рыбинск Збигнев и «Тан-
го» мультфильмым «Оскар» саугъэтыр къи-
хьауэ щытащ. Абы япэ а саугъэтыр хуагъэфэ-
щат Дисней Уолт и «Удз гъэгъахэмрэ жыг-
хэмрэ» мультфильмым. 1986 гъэм «Disney» 
студием компьютер анимацэ къыщагъэсэбэ-
пу къаублащ. 

1995 гъэм «Зэрыджэгу хьэпшыпхэм я 
тхыдэ» («История игрушек») мультфильм 
кIы хьыр къыдэкIащ. 1999 гъэм «ЛIыжьымрэ 
тен джызымрэ» мультфильмыр трахащ 
«IMAX» форматым тету. 2002 гъэм «Шрек» 
мультфильмым «Оскар» къихьащ. 2004 
гъэм Афинхэм щекIуэкIа гъэмахуэ Олимп 
джэгу хэм Урысейм и гупым я дамыгъэу ха-
хащ мультфильмым и лIыхъужь Чебурашкэр.

ХЬЭГЪЭБАНЭ Залинэ.

щокъуэм. Къыщиумысым:
- Хъунщ, - жиIащ Сорыхьэ, 

- Хъусин Лъэгубгъуэ сумы-
гъэбэн закъуэ: Хъусин Лъэ-
губгъуэ сэрэ зэшыпхъуи-
тIым дыкъалъхуащ. 

Хъусин Лъэгубгъуэ Шу-
жьеип щым и пелуант. 

- Уезгъэбэнынкъым, - же-
ри ХьэтIохъущокъуэм Къуа-
лэ и къуэ Созрыхьэ псалъэ 
иритащ. 

ХьэтIохъущокъуэр ежьауэ, 
Шужьеипщым Къуалэ и 
 къуэ Созрыхьэ ириджащ:

- Си пелуаным уезгъэбэ-
нынущ, узэзгъэбэнынур 
Що джэнкIыхьщ, - жери. 

ЩоджэнкIыхь пхъэшы-
къум къраутIыпщхьащ. Пе-
луанитIыр зэрыубыдри, зыб-
жанэрэ зэрызекъуауэ, Що-
джэнкIыхь пхъэшыкъум 
елъэ жащ. 

Пхъэшыкъум Хъусин Лъэ-
губгъуэ къихьащ. 

- ЗэшыпхъуитIым дыкъа-
лъхуащ, - жиIащ Къуалэ и 
къуэ Созрыхьэ. – Щхьэ 
дызэрыбгъэукIрэ? 

- «Джатэ и щIагъ нанэ щы-
Iэкъым», - жиIащ Хъусин 
Лъэгубгъуэ. 

Зэрыубыдри, Къуалэ и 
къуэм  Хъусин Лъэгубгъуэ хи-
гъащIэ щыхъум, Шужьей 

пхъэ шыкъум къебакъуэри, 
Созрыхьэ хьэджэсэкIэ къе-
пыджащ…

Созрыхьэ и хьэдэр къа-
шэжри щIалъхьэжащ. 

ПщитIыр бий зэхуэхъуащ. 
Созрыхьэ илъ ищIэжын му-
рад ищIащ пщым. Шужье-
ипщыр лIы зэщIэмыкIуэжт, 
лIыгъэ-шыгъэкIэ упэлъэщы-
нутэкъым. ХьэтIохъущо-
къуэр Алыджыкъуэпщым 
деж кIуэри ечэнджэщащ. 

- УемыбзэджэкIауэ упэлъэ-
щынукъым, - къигъэIущащ 
Алыджыкъуэпщым. – Шу-
жьейрэ сэрэ дызэбийщ. 
Уэрэ сэрэ дызэщыIеижауэ 

дгъэIунщи, Шужьей деж 
у кIуэнщ, «дызэгъэкIуж» 
 жы п Iэнщи. Шужьей уекIуж 
зыпщIынщ, Тэтэртуп фы-
кIуэнщи, тхьэ зэхуэфIуэнщ, 
къыщывгъэзэжкIэ гъуэгум 
щыбгъэбэлэрыгъынщ. 

ХьэтIохъущокъуэм Шу-
жьей екIуж зищIри, пщитIыр 
Тэтэртуп кIуащ, псалъэ зэ-
Iахри къагъэзэжауэ гъуэгу 
здытетым, зы Iуащхьэ щеп-
сыхащ. 

Жеину загъэукIурияуэ, 
ХьэтIохъущокъуэр Шужьей 
еупщIащ:

- КъамэкIэ уепыджмэ нэ-
хъыфI, хьэмэ сэшхуэкIэ къе-
бупщIэтэхмэ нэхъыфI? – же-
ри. 

- Къэрабгъэр мэпыджэ, 
лIым къреупщIэтэх, - жиIащ 
Шужьей, жейм здыхилъа-
фэм.

- КъезыупщIэтэхым ухуэ-
защ , - жери ХьэтIохъущо-
къуэм Шужьей и щхьэр тIууэ 
зэгуихуащ.

Шужьей и щхьэр зэгуи-
пIэжри, къызэфIэтIысхьащ, 
и нэпсыр къыщыщIэхум, 
 Хь этIохъущокъуэр къыхуеп-
лъыхащ:

- Щхьэ угърэ? – жери. 
- СыщIэгъыр сызэрылIэра-

къым, - жиIащ Шужьей. – 
«Хэт зыукIар?» жаIэрэ 
щIэуп щIэмэ, «ХьэтIохъущо-
къуэжь цIыкIуращ» зэры-
жаIэнуращ сыщIэгъыр.

Ар жери, Шужьей и псэр 
хэкIащ. И хьэдэр Iуащхьэм 
щIалъхьащ. Шужьей и Iуащ-
хьэкIэ йоджэ абы иджыри. 
Iуащхьэр Бахъсэнрэ Шэ-
джэмрэ я зэхуаку дэтщ.

Зытхыжар 
КЪЭРМОКЪУЭ Хьэмидщ. 

IэпэIэсэ Талъостэн Ди-
нэмыс и деж зыщигъэсащ 
лентI зэ мы фэгъухэмкIэ чэ-
тэным удз гъэгъа дахэхэр 
три щIыхьу. ХьэпIацIэщы-
гъэ иблэнми хуэIэкIуэлъа-
кIуэщ. Щыгъэ зэмыфэгъу-
хэм къыхищIыкI хьэпшып 
цIыкIухэмкIэ куэд егъэгу-
фIэ. 

ЗэрыIэпэIэсэм, сурэт да-
хэу зэрищIым нэмыщI, Ми-
ланэ макъ дахэ иIэщ. Илъэ-
сих хъуауэ ар и гъэсэнщ 
«Рирадэ» макъамэ студи-
ем и унафэщI Лий Иринэ. 
УэрэджыIакIуэ ныбжьы-
щIэр зэпеуэхэм, зэхьэ зэхуэ 
зэ хуэмыдэхэм хэтын 
фIэфIщ икIи сыт щыгъуи 
ехъулIэныгъэфIхэр зыIэре-
гъэхьэ. Хъыджэбз цIыкIур 
«Россия 1» каналым щIэх-
щIэхыурэ ирагъэблагъэ, зи 

узыншагъэм сэкъат иIэ са-
бийхэм папщIэ уэрэд жеIэ, 
ахэр егъэгуфIэ. 

МЭЛЕЙ ФатIимэ.

Псалъэзэблэдз

10-м щегъэжьауэ илъэс 50 пщIондэ.
Нэхъ цIэрыIуэ дыдэхэм хабжэ адыгэ 

 кхъу жьейр. Уеблэмэ, абы щIэныгъэ щхьэхуэхэри 
траухуащ. Адрей кхъужь лIэужьыгъуэхэм къа-
щхьэщыкIыу адыгэ кхъужьейм къыпокIэ илъэс 
250 - 300-м нэблагъэкIэ. XVIII-XIX лIэщIыгъуэ-
хэм щыгъуэ адыгэхэм хасауэ щыта кхъужьей-
хэм ди зэманми кхъужь IэфI къапокIэ. Адыгэ 
кхъужьыр псом нэхърэ нэхъыфIу полъэщ бакте-
риехэмрэ жыгхэм еуэ хабзэ хьэпIацIэ зэран-
хэмрэ.

Щхьэхуэу ягъэлъапIэ адыгэ кхъужьым и ма-
хуэр. Ар ирырагъэхьэлIэ шыщхьэуIум и кIэухым 
е фокIадэм и пэщIэдзэм.

ГЪУЭТ Синэ.

ЖЭУАПХЭР:

1

2

3

4

5

6

1 2 3 4

5 6

Псалъэхэр пэжу ифтхэмэ къехыу 
«фокIадэ» жиIэу фыкъеджэнущ.

1. Бгыкъуншэ унэ. 2. НысащIиплIри зы 

щхьэтепхъуэм щIэтщ. 3. Зи цIэр изыIуэж 
бзу. 4. Хьэуазэ и къуэ щIыбыбгъуэ. 5.Шын-
дэбзий гъэгъуагъуэ, данагъуэ пщэдыкъ.  6. 
КIуау-кIуау лъэрыч, къуажэр щэ зэпызыч.

1. Уафэ; 2. СтIол; 3. КIыгуугу; 4. ЩIакхъуэ; 5. Адакъэ; 6. 
Гуэгуш.

Хъыбар

ЩIэныгъэлIхэм хуагъэфащэ иджыри 
илъэс минищ ипэкIэ Пасэрей Алыджым 
кхъужьей къыщагъэкIыу щытауэ. 

НобэкIэ кхъужьхэр лIэужьыгъуэ мину 
зэщхьэщокI. 

Кхъужьым кальцийрэ фосфоррэ куэду 
хэлъщ. Абы и куэдщ клетчатки. ДзэмкIэ, 
шхалъэмкIэ сэбэпщ. 

ГъэщIэгъуэнщ кхъужьейм и тхьэм-
пэхэр мардэ щхьэхуэм тету зэрызэ кIэ-
лъыкIуэр: ахэр къудамэхэм япытщ зэхуаку 
мащIэ яIэу икIи зыр адрейм къыщ-
хьэщогъуалъ хьэ градуси 135-рэ хуэдизкIэ. 
Абы и фIыгъэкIэ жыгым нэхурэ псыIа-
гъэрэ ирикъуу егъуэт.

Нэхъ кхъужьIэрысэ ин дыдэр – ки-
лограм мищ зи хьэлъагъыр - къыщагъэкIа-
уэ щы тауэ жаIэ Японием.

Кхъужьейм и пхъэр быдэщ. Арагъэнщ 
Китайм ар гъащIэ кIыхь къэбгъэщIэным и 
дамыгъэу къалъытэу щIыщытар. 

Кхъужьейм и пхъэм къыхащIыкI унэ-
лъа щIэхэр.

ЖыггъэкI Iэзэхэм кхъужьейр мыщэхуп-
щейм дагъэкIэф. Абы щыгъуэм деж кхъу-
жьым ткIыбжь мащIэ къыщIохьэ.

Кхъужьым и IэфIагъыр тыншу кърип-
щIэнущ абы къыпих мэмкIэ. Мэ гуакIуэ 
къыпихрэ – ар IэфIщ, хъуащ. Мэ имыIэрэ – 
пасэIуэу къыпачащ. 

Зыщыщ лIэужьыгъуэм елъытауэ жы-
гым кхъужьыр къыпыкIэфынущ илъэси 

ЗэныбжьэгъуитI: Къармэ 
Iэдэмрэ Акъсырэ Уэсмэнрэ.


